
Servicio de Biblioteca
Ferrol: De luns a venres de 9:30 a 13:30 horas e
de 16:30 a 20:30 horas. Perto de 2.000 volumes e
incluída no circuíto de bibliotecas especializadas
de Galicia. Servicio de préstamo.
Santiago: De luns a venres de 19:30 a 21:30.
Máis de 2.000 volumes especializados sobre
natureza galega.
Defensa e Conservación
Participamos en diversas campañas como Clean
the World, realizamos alegacións a proxectos
que poidan afectar negativamente ó medio
ambiente e colaboramos con outras entidades a
favor da mellora da xestión dos recursos naturais.
Tamén mantemos a propiedade de terreos na lagoa
de Sobrado dos Monxes para condicionar a
conservación da zona...
Federación de Buceo
A SGHN pertence á Federación Galega de Buceo
e tramitamos o carnet dos socios.

Museo de Historia
Natural (Museo
da Natureza)
Situado en Ferrol e
co mesmo horario
da biblioteca desta
Delegación.
Para concentar
visitas con grupos
ou fora deste
horario (só grupos),
pódese xestionar
nesta Delegación.
Censos de Aves Invernantes
Durante o mes de xaneiro de cada ano. Para participar ou iniciarte, ponte en
contacto coa túa delegación.
Atlas de Hérpetos
Ponte en contacto coa Sección de Herpetoloxía.
Atlas de Insectos
Ponte en contacto coa Sección de Entomoloxía.

¡COLABORA CONNOSCO!
O labor da SGHN precisa da colaboración dos seus socios e simpatizantes, tanto nos labores

administrativos, coma nas actividades. Suxire, propón, aporta as túas inquedanzas na túa Delegación,
na túa vila ou en calquera das Seccións existentes. Calquera aportación é benvida e necesaria.

¿Onde estamos?

Servicios e actividades

A Sociedade Galega de Historia Natural
(S.G.H.N.). Fundada en 1973, é «unha
asociación independente e científica,
dedicada ó estudio, divulgación,
conservación e defensa da natureza e do
medio ambiente, que non tén na súa
actuación fins lucrativos» (Art. 5º dos
Estatutos).

A SGHN é unha asociación legalmente inscrita
no Rexistro Nacional de Asociacións co nº

584.918, inscrita no Folio 11 do Rexistro
de Asociacións Protectoras do Medio
Ambiente (Xunta de Galicia), e co número
AO/C-000/382 no Rexistro de Asociacións
Culturais Galegas.

Calamar xigante (Architeuthix dux) no Museo.

NOVO ENDEREZO

e teléfono

EN SANTIAGO

Delegación das Mariñas Apdo. de correos nº 31 sghn.asmarinhas@wanadoo.es
15160 Sada

Delegación de Ferrol Méndez Núñez, 11 Apdo. de correos nº 356
15401 Ferrol 15480 Ferrol sghnferrol@terra.es
Tfno/Fax. 981 352820

Delegación de Ourense Rúa Jesús Soria, 23-2º Apdo. de correos nº 212 sghnourense@hotmail.com
32002 Ourense 32080 Ourense

Delegación de Pontevedra Apdo. de correos nº 303 sghnpontevedra@terra.es
36600 Vilagarcía de Arousa

Santiago Sánchez Freire, 50-56, entreplanta D Apdo. de Correos nº 330 Sede Central: sghn@sghn.org
(Sede Central e Delegación) 15706 Santiago de Compostela 15780 Santiago de Compostela

Tfno./Fax 981 52 58 53

Sección Astronomía e Méndez Núñez, 11 Apdo. de correos nº 356 sghnferrol@terra.es
contaminación lumínica 15401 Ferrol 15480 Ferrol

Sección de Entomoloxía Apdo. de correos nº 303
36600 Vilagarcía de Arousa

Sección de Herpetoloxía Apdo. de correos nº 303
Atlas de Hérpetos (AVG-II) 36600 Vilagarcía de Arousa

Sección Museo da natureza Méndez Núñez, 11 Apdo. de correos nº 356 sghnferrol@terra.es
15401 Ferrol 15480 Ferrol
Tfno/Fax. 981 352820

Sección de Ornitoloxía Apdo. de Correos nº 330
15780 Santiago de Compostela

POSICIÓN DA SGHN FRONTE Á DECLARACIÓN DA LIMIA COMO ZEPA

Dende o ingreso de España na Unión Europea, Galicia en xeral, e A Limia
en particular, recibiron todo tipo de axudas económicas comunitarias mil millonarias
a fondo perdido.

Pero a pertencer á UE, como a calquera outra agrupación, sexa de persoas
ou de países, conleva tamén deberes. E ó longo dos últimos 20 anos, Galicia en
xeral, e A Limia en particular, non xogou limpo cos seus socios europeos, pois
incumpliu reiterada e sistematicamente as súas obligacións, moitas delas
medioambientais, incluindo as Directivas Hábitat e Aves.

Farta de tantos incumprimentos, a Comisión Europea demandou ó Reino
de España diante do Tribunal de Xustiza das Comunidades Europeas (TXCE) por
incumprimento da Directiva Aves. Unha das razóns de dita demanda é que a Xunta
de Galicia non creara unha Zona de Especial Protección para as Aves (ZEPA) na
Limia, para protexer os seus aínda moi elevados valores ornitolóxicos.
Diante da sentencia do TXCE, a única posibilidade para a actual Xunta de Galicia
é enmendar o erro dos seus antecesores e, dunha vez por todas, cumplir coas súas
obrigas, creando unha nova ZEPA na Limia.

Como de costume en Galicia, e na Limia en particular, diante de calquera
iniciativa avanzada cara a un desenvolvemento social, económica e ambientalmente
sostible, xurdiron os habituais axitadores e desinformadores que, sen ningunha
base real, tratan de intoxicar á opinión pública e soliviantar os ánimos da poboación
co mezquiño interese duns miserables réditos políticos ou sindicais.

Fronte a isto, só cabe reiterar dúas realidades incontestables:
1.Os agricultores e gandeiros da Limia son, a nivel galego, un dos colectivos

que máis cartos recibiu da UE (concentracións parcelarias, regadío, renovación
maquinaria e construccións agrícolas, subvencións a cultivos), gracias ós impostos
pagados por tódolos seus concidadáns galegos, españois e europeos.

2.Os valores naturais en xeral, e ornitolóxicos en particular, da Limia son
patrimonio de tódolos galegos, españois e europeos. A razón, a LEI e os nosos
impostos relixiosamente pagados dannos dereito a reclamar a súa conservación
para que a xeneración actual e as vindeiras poidan disfrutar deles. Así levámolo a
facer moitos anos e así segueremos a facelo ata que a forza da razón se impoña á
sinrazón da forza e ós mezquiños intereses.

XDX - Presidencia - Actividades 2006

Dentro das actividades da Xunta Directiva Xeral (XDX) e o seu
Presidente, están a coordinación da SGHN e a representación en
diversos estamentos

Durante o ano 2007
son suliñables temas
recurrentes como os
incendios forestais e o
plan de caza do lobo
da Xunta de Galicia.

Outras actividades foron
16-02-06 Cartas ó Conselleiro de Medio
Ambiente e ó Presidente da Xunta de Galicia sobre
a non contratación de empresas con buques
anticontaminación no litoral galego.
27-02-06 Cartas á Ministra de Medio Ambiente
e ó Presidente do Goberno sobre a non
contratación de empresas con buques
anticontaminación no litoral galego.
12-05-06 Alegacións ó Plan de Xestión do
Lobo.
16-05-06 Alegacións ó Plan de Xestión do
Lobo.
02-06-06 Recurso de reposición contra o Plan
de Regadío da Limia, diante do Ministerio de
Medio Ambiente.
13-10-06 Alegacións ó Plan de Xestión do
Lobo.
09-11-06 Xuntanza co Director Xeral de
Conservación da Natureza sobre o Plan de
Xestión do Lobo.
28-12-06 Xuntanza co Director Xeral de
Conservación da Natureza sobre o Plan de
Xestión do Lobo.

14-02-06 Entrevista Radio
Voz: gripe aviar.
21-02-06 Entrevista Radio
Galega: gripe aviar.
10-07-06 X u n t a n z a
ordinaria do Consello Galego
de Medio Ambiente e
Desenvolvemento Sostible.

26-07-06 Entrevista Radio ADEGA:
plan de xestión do lobo.
15-08-06 Mesa redonda Radio Voz:
especial monográfico incendios forestais.
17-08-06 Entrevista Radio Galega:
incendios forestais.
16-10-06 Entrevista para Axencia EFE
sobre solta masiva de visóns de granxas na
Coruña.
16-10-06 Entrevista para Radio Galega
sobre solta masiva de visóns de granxas na
Coruña.
17-10-06 Entrevista para RNE sobre
solta masiva de visóns de granxas na Coruña.
17-10-06 Entrevista para La Voz sobre
solta masiva de visóns de granxas na Coruña.
15-12-06 Participación na “1ª Xornada de
reflexión, participación e debate sobre a
futura Lei de Protección da Paisaxe de
Galicia” organizada pola CMADS.

pasado ano foi o primeiro de traballo efectivo e de “rodaxe”
na nosa Delegación. Dado o reducido número de membros e

a inexperiencia da maioría deles no ámbito do asociacionismo
naturalista / ecoloxista, centramos a nosa labor na realización de
actividades que cumpriran dous requisitos:

1. Dar a coñecer a Delegación no seu ámbito de actuación,
limitándonos polo de agora ao concello de Sada.

2. Introducir aos socios e público en xeral  en temas básicos e
de interese no noso eido, basicamente a través de cursos de
iniciación e visitas guiadas.

Saída a Monfero. Ceraqueiros Foto: SGHN-As Mariñas

Delegación das Mariñas - Actividades 2006

O

Aprimeira actividade
realizada foi o Curso de
iniciación ao debuxo da
natureza, realizado os días 29,
30 e 31 de marzo, máis unha
saída ao parque de Sta. Cruz o
día 1 de abril. Realizouse coa
colaboración do I.E.S. Isaac
Díaz Pardo de Sada (cesión de
local) e a paticipación dunhas
15 persoas. Impartíuno o
membro da Sociedade Carlos R.
Silvar.

A segunda, o Curso
básico de Fotografia da
Natureza realizouse os días 11,
12 e 13 de maio, cunha saída
práctica a Chelo. Colaborou tamén o I.E.S. Isaac Díaz Pardo de
Sada (cesión de local) e a paticipación foi similar. Impartíuno o
fotógrafo da natureza Fernando Bandín Montero.

A noite do 28 de agosto realizamos, co apoio imprescindible
da Delegación de Ferrol (Paulino Gasalla et al.), unha Observación
de Estrelas, no espigón do porto de Sada, con máis dun cento de
participantes.

As Xornadas de coñecemento do medio litoral (estudio
da intermareal), celebráronse os días 22 e 23 de outubro e incluíu
unha saída á praia de Morazón. Impartíuno o profesor Xavier Garrote.
Asistiron arredor duna ducia de persoas.

En colaboración coa ANPA do I.E.S. Isaac Díaz Pardo de
Sada participamos na realización dunha acampada e Rotas guiadas
nas Fragas do Eume os dias 11 e 12 de novembro. A primeira rota
seguíu o curso do río, nas proximidades do convento de Caaveiro, e

a segunda discorreu polos altos
de O Teixeiro, en Monfero.
Asisitiron arredor de 40 rapaces
e algúns pais.

Para rematar, o 17 de
decembro realizamos unha
excursión a Ferrol, percorrendo
o itinerário entre o Monte
Ventoso e a praia de San
Xurxo, pasando pola lagoa e
areal de Doniños. Despois
visitamos o Museo da Natureza
da Sociedade.

Saída a Doniños Foto: SGHN-As Mariñas

Delegación das Mariñas - Actividades 2006Delegación das Mariñas - Actividades 2006Delegación das Mariñas - Actividades 2006

MATERIAL DIVULGATIVO
Alén destas actividades, ao longo do ano estivemos ocupados na realización do video sobre

as Brañas de Sada, iniciado coa elaboración do guión no pasado 2005.
O traballo incluíu a grabación das imaxes en formato profesional (incluindo un vó en avioneta),

a grabación de son, e a selección do material para a posterior montaxe, fase na que na altura andamos.
A previsión é rematalo en maio deste ano 2007.

En decembro elaboramos un calendario de mesa dedicado ás Brañas, recollendo fotos dese
entorno realizadas por Martín Neira e Carlos Silvar, e máis outro de peto, onde se divulgan as datas
das saídas programadas para o vindeiro ano.

OUTRAS ACCIÓNS
No mes de febreiro emitimos unha nota de prensa denunciando a construcción dun muro, sen

licencia, dentro do ámbito do Plan Especial de Protección das Brañas de Sada.
Tamén realizamos fotos e medicións dun teixo centenario en Sada, para propor a súa inclusión

no listado de árbores.

SGHN-As Mariñas

Delegación de Ourense - Actividades 2006

En conclusión, o tempo
traballado se incrementa nun
24,45% en relación ó 2005, e
supón un total de 183 xornadas
laborais de 8 horas para unha
persoa.

Como se pode
comprobar, en xeral
aumentaron tódolos apartados,
excepto “Arborado Urbano”.
“Espacios Notables” e
“Pesca”. Cumpre salientar o
avance en “Especies” (coas
alegacións ó Plan de Xestión do
Lobo), en “Forestal”
(principalmente polo tema dos
incendios) e en “Ríos” (talas de
arborado rupícola, alegacións a
obras en diferentes tramos do
río Támega, etc.).

tempo adicado na Delegación de Ourense ó medio natural
incrementouse nun 25%, aínda así non se puido chegar a

tódolos ámbetos necesarios e precísase de maior apoio dos
socios

Cadro de actividades e tempos adicados

CONCEPTOS HORAS 2005 HORAS 2006
ARBORADO URBANO 47 5
CAZA (Coto Xares, Vedas e Comités) 12 31
CENSOS (Acuáticas) 333 369
ESPACIOS NOTABLES E DE INTERESE214 152
(A Lastra, A Limia, Macizo Central, Trevinca, LIC Río Támega, Invernadeiro, Encoro de Cachamuíña, varios)
ESPECIES (Lobo, especies invasoras, Visón) 3 13
FORESTAL (Incendios, Montes) 16 182
MEDIO AMBIENTE - 24
(Cambio climático, contaminación, enerxía)
PESCA (Vedas, Comités e varios) 14 7
POLÍTICA E SOCIEDADE (Documentación) 19 26
RÍOS 78 172
(Miño, Loña, Barbaña, Barbañica, Encoro das Conchas, minicentrais)
S.G.H.N. (Prensa, administración, reunións e xestións) 436 471
VARIOS (Chamadas locais, provinciais, rexionais, móvil)- 20
SUMAS TOTAIS 1182 1471

Por outra parte, se recibiron 22 chamadas telefónicas e se
realizaron 80 (32 locais, 30 provinciais, 6 rexionais e 12 de móvil),
se percorreron 4914 km en coche e aproximadamente 150 a pé.
Iimprimíronse ou fotocopiaron 5454 follas A4 e 7 A3 en b/n e 136
A4 a cór. Realizáronse, así mesmo, 448 fotografías dixitais.

En canto a adquisicións, mercáronse varias publicacións e un
acumulador de memoria “pendrive”.
Como tódolos anos, remiteuse parte da información recompilada á
Xunta Directiva Xeral da SGHN, así como ó resto das Delegacións.

Entre os escritos presentados, salientan:
* Presidente do P.P. de Galicia polo seu apoio ó Polígono

Industrial de Pazos en Verín (que afectaría ó LIC Río Támega pegado
ó mesmo). Non contestou.

* Delegación en Ourense da Consellería de Medio Ambiente
sobre o número de animais mortos en cacerías e batidas,
funcionamento do comité. Comentario positivo de resposta nunha
reunión do comité de caza provincial.

* Serprona, por tramo río Miño en Barra de Miño. Resposta
telefónica nos días seguintes.

* CHN Ourense (Confederación Hidrográfica do Norte en

O

Ourense) por talas ribeireñas. Tardía resposta telefónica, coa tala
maioritariamente feita.

* CHN Ourense, alegacións á información pública por
prolongación acceso camping Untes, literalmente sobre as augas do
Miño, marxen dereita.

* CHN Oviedo, por tala ribeireña. Resposta telefónica ós
dous/tres días; aminorou o proceso, xa moi avanzado.

* Consellería de Vivenda, relacionado coas subvencións da
Consellería ó Polígono Industrial de Pazos en Verín. Non contestou.

* Delegación en Ourense da Consellería de Medio Ambiente
por talas ribeireñas. Tardía resposta explicativa por escrito, coa tala
feita.

* Secretaría General para la Prevención de la Contaminación
y el Cambio Climático. Dirección General de Calidad y Evaluación
Ambiental. Ministerio de Medio Ambiente.  Informe sobre obras da
CHDuero, no LIC ES 1130005 “Río Támega”, tramos Laza, Verín,
Monterrei, Albarellos e Oimbra

* Amáis, fixemos unha saída de prácticas para censos de
anátidas e limícolos, mantivemos contacto co clube Pena Trevinca
e contamos, coma sempre, coa colaboración e axuda de determinados
socios na realización de documentos e traballos.

Continúa pendente unha axeitada contabilización do esforzo
económico que se pospón de acordo co resto das Delegacións de
SGHN; xa que o total de 377,56 • desembolsados no ano 2006 por
todos es conceptos, non é nin con moito o gasto real anual. Tamén
continúan pendentes diversos aspectos organizativos e a captación
de novos socios.

Consideracións medio ambientais xerais

Sobre o goberno central
En principio con actuacións puntuais interesantes, máis sen

abordar en profundidade a problemática ambiental e social.
Destacamos que o Ministerio de Medio Ambiente, de acordo

co seu “Plan de Acondicionamiento Hidrológico Ambiental” e ó
amparo do “Programa A.G.U.A.” invertiu 658.000 EUR para correxir
“anomalías en 34 cauces de la provincia (de Ourense)”, a
consecuencia do cal en só un km. e medio dun río urbano (o Loña) se
talaron 300 pés de amieiros e freixos”sen xuustificación aínda que co benplácito
dos ribeireños, pescantís e paseantes en xeral, todo hai que decilo.

Sobre o goberno autonómico
- A nivel Galicia, suliñar que para a SGHN-Ourense os Incendios

Forestais foron a referencia destructiva do medio, fauna, flora e
recursos máis espectacular do ano. Dende Ourense fixemos un
seguemento a cotío e participamos decisivamente no comunicado
elaborado pola Delegación de Pontevedra como nota oficial da
S.G.H.N. e que se remitiu a todos os medios rexionais en plena

vorágine estival. Da análise das
actuacións e opinións
recabadas, destacar o
desconcerto provocado entre
nós pola utilización oficial da
teoría conspirativa inventada
polo P.P. cando gobernaba
Galicia, usada agora como
xustificación polos novos
gobernantes cando antes, na
oposición, rexeitárana de
abondo, o que entendemos
como un proba de falla de
criterio. Esta e outras opinións
plantexaronse na
comparencencia do 11 de
octubre no Parlamento galego
(véxase o nº. 42 do“Paspallás”).

Unha cuestión
autonómica que dende o
interior pareceunos axeitada, é
a “mini” Lei de Costas, que se
debería analizar e apoiar se
procede, xunto coa
preocupación pola paixase e o
“feismo” arquitectónico ou
calquera outra que trate de
ordenar o territorio e acabar coa
anarquía social referida ó medio
ambiente natural senso amplo.

Con todo, empezamos a
considerar como o maior
problema ambiental e social,
o recurso hídrico
(contaminación, depuración,
escasez,...) moi relacionado
coas actitudes e
comportamentos humanos e
cos efectos que se han de derivar
dos cambios climáticos, que
cada vez son máis notables,
pero que co plantexamento
oficial dado parecenos que o
conxunto social asume
inevitable e pacientemente, tal
como sucede coa vergonzosa
realidade dos incendios forestais
anuais.

Delegación de Ourense - Actividades 2006

- A nivel provincial na
labor do governo autonómico,
indicar que houbo un bon trato,
persoal e oficial, cos novos
r e p r e s e n t a n t e s
medioambientais, pero
avances reais discretos.

A antigua problemática
ambiental segue
maioritariamente pendente,
pois, no referido á Xunta, se
require a implicación de varias
Consellerías (Medio Ambiente,
Industria, Vivenda e Solo,
Medio Rural, Educación e
Cultura, por citar algunhas) e as
ideas claras.

Paradigma do anterior
pode ser o exemplo dos parques
eólicos, nos que a Xunta terá
agora unha “participación
obligatoria” do 10%, o que, por
lóxica empresarial, pode levar a
implantación de aqueles en
lugares non axeitados, como
está a suceder en Trevinca onde
Industria empéñase en poñer
un.

Outro exemplo destas
“disfuncións”, por denominalas
dalgún xeito, advertíronse
tamén con Vivenda no parque
empresarial de Pazos en Verín,
lindante co espacio protexido
pola Rede Natura LIC
ES1130005 “Río Támega”.

Finalmente, dicir que,
pola relación indisoluble que ten
cara ó medio ambiente natural ,
non se denotaron avances
perceptibles na provincia en
canto a educación popular,
aspecto básico para entender
calquera situación.

Sobre os gobernos locais
Cando se fala das

Administracións, parece que só

existen a central e a autonómica, obviando a provincial
(Deputacións) e a local (Concellos); institucións ambas, salvo
excepcións notables, opacas, caciquís e ineficaces para o cidadán.

Ambas tamén con escasa preocupación pola cuestións
ambientais, pero cunha gran capacidade de decisión sobre aspectos
importantísimos: os P.X.O.U.; a instalación de parques eólicos, que
incluso promoven; as minicentrais; o arborado; a educación cívica;
por citar algúns, nos que quixeramos intervir, pero que desbordan a
nosa capacidade de traballo.

Pondo como exemplo o Concello de Ourense, se colaborou
episodicamente nun dos temas relacionados co río Barbaña, a través
do, que entón era, Concelleiro de Medio Ambiente; máis o medio
ambiente non é unha cuestión prioritaria para este concello, que o
confunde coa xardinería; tampouco lle preocupa o ruido nunha cidade
chea de pintadas e na que prima a destrucción incivil do mobiliario
urbano e outros bens patrimoniais comúns (p. ex. o arborado), sen
apenas consecuencias.

Expectativas cara ó 2007

- En primeiro lugar, se convocarán de inmediato eleccións para a
renovación da Xunta Directiva da Delegación.
- Se manterá o seguemento permanente dos incendios forestais no
senso máis amplo posible. Se fora factible, se redactará un informe
referente ó ano 2006.
- En prazo prudencial, manteremos reuniós cos responsables do
Concello, Consellerías e Estado.
- Continuaremos coas alegacións e xa a prazo fixo temos unha referida
ó “Aprovechamiento Hidroeléctrico de Bombeo de Santa Cristina y
de la Línea Eléctrica de Conexión, provincia de Ourense” que
promove Iberdrola en plena Ribeira Sacra no LIC ES1120014
“Canón do Sil” con dous obxectivos, un primeiro económico e un
segundo para “satisfacer las necesidades de regulación del Sistema
Eléctrico que se ven incrementadas por el crecimiento del parque
eólico en la Xunta de Galicia, beneficioso por su carácter autóctono
y renovable, pero condicionado a una meteorología dificilmente
programable”.
- Se continuará cos traballos habituais de recompliación de
documentación, revisión de boletíns oficiais, observación da
evolución da situación e coas saídas preparatorias para os censos.

Si tes correo electrónico e queres facilitalo axilizarás
a recepción da correspondencia.
A dirección de contacto máis rápida coa Delegación:

sghnourense@hotmail.com

Delegación de Ourense - Actividades 2006

SGHN-Ourense

Informe de Situación
Ambientalmente o feito máis relevante foron a vaga de

incencios forestais, nun pico cíclico e amplamente divulgado polos
medios de comunicación. Percibeuse certo cambio nalgúns modos
da administración á hora de fornecer información, como no caso do
vertido de Brenntag no río Umia (Caldas de Reis); non obstante
necesítase máis tempo para determinar se son feitos puntuais ou
unha inversión da dinámica existente.

A situación ambiental ven agravada polo incremento das obras
civís, e polo tanto da disposición dunha capacidade técnica
destructiva, unida a unha promoción social dunhas necesidades
(AVE, paseos marítimos, sendeiros fluviais...) que non aportan
benestar e ó contrario, degradan o medio e sustraen recursos
económicos para elementos importantes como a solución dos
residuos, recuperación da costa, etc.

ano 2006 foi especialmente destructivo, xa que a parte dos
feitos habituais, a vaga de lumes foi moi virulenta por mor

das condicións  atmosféricas e o río Umia sufriu unha nova e
grave agresión

HUMEDAIS
Río Oliveira.
P r e s e n t á r o n s e
varios escritos
para paralizar o
recheo dun tramo
deste río do
Concello de Poio,
con resultados
nulos. Augas de
Galicia autorizou
o taponamento
despois de rematadas as obras.
XEIRAS NATURALISTAS

Continuaronse as xeiras
naturalistas por varias zonas da
Provincia, co doble obxectivo
naturalista e recoller datos sobre
o estado e flora e fauna asociada.
Comunicouse vía e-mail a
realización de catro xeiras aínda
que se fixeron máis que se
informaron directamente ós
socios que habitualmente
acuden a elas.

EXPOSICIÓN DE
HISTORIA NATURAL

Contouse basicamente
con material prestado pola
Delegación de Ferrol.
Informouse a tódolos centros
educativos dos concellos onde
se realizou e limítrofes,
comunicándolle da disposición
dun monitor gratuito para guiar
a exposición.

Vilagarcía: Realizada do
13 ó 22 de outubro. Cun ciclo

de catro conferencias. En total
recibíronse 1636 visitas, das que
486 corresponden a escolares e
o resto a público en xeral.

P o n t e v e d r a :
Desenvolveuse do 25 de
outubro ata o 7 de novembro.
cun ciclo de catro conferencias.
Recibíronse 453 visitas, das que
333 corresponden a escolares e
o resto a público en xeral.
ESPACIOS NATURAIS

Denunciouse diante da
Consellería de MA e a
Consellería de Cultura a
construcción dunhas canles de
drenaxe nas brañas de Xestoso
(LIC ES1140008) así como a
posible destrucción dun campo
de mámoas.
OUTROS

- Envío dun escrito
común a tódolos concellos da
provincia, solicitando unha
serie de medidas protectoras
respecto ó acibo (Ilex aquifolium)
e xilbardeira (Ruscus aquleatus),
así como propondo outras
medidas para recuperación de
arborado do nadal.

- Suxestións á Consellería
de Medio Ambiente pola
estructura dun observatorio
ornitolóxico na Illa de Arousa

- Censos de aves
invernantes en base ó proxecto
desenvolvido por Wetlands
International.

- Participación nos censos
de Anfibios e Réptiles e
Insectos.

Delegación de Pontevedra - Actividades 2006

SGHN-Pontevedra

Resumo de actividades 2006

O

Xaneiro: Censos de Aves Acuáticas Invernantes.
8-2-06: Entrevista da Voz de Galicia sobre a gripe aviar.
3-3-06: Entrevista da Opinión sobre a gripe aviar.
8-3-06: Proxección do Bosque Desanimado e coloquio sobre a
política forestal en Galicia acto realizado na Facultade de Bioloxía
de Santiago.
10-3-06: Entrevista da Opinión sobre  as aves migratorias e a gripe
aviar.
21-3-06: Entrevista da Voz de Galicia sobre as carballeiras de
Santiago.
27-3-06: Entrevista da Voz de
Galicia sobre as aves
migratorias.
28-3-06: Entrevista da Radio
Galega sobre as aves
migratorias.
9-4-06: Excursión a Baldaio en
colaboración co concello de
Ames.
17-4-06: Entrevista da TVG
sobre o Azor en Galicia e en
España.
20-4-06. Proxección de
diapositivas sobre Kenia no
local social da SGHN.
25-4-06: Proxección de diapositivas sobre Kenia no local social da
SGHN.
2-5-06. Proxección de diapositivas sobre Kenia no local social da
SGHN.
5-5-06: Entrevista da Radio Galega sobre A Pita do Monte.
23 e 24 –5-06: Curso de Cantos de Aves realizado no local social da
SGHN.
Xuño: Censo de Anduriña do Cú Branco en Santiago e Bertamiráns.
5-6-06: Proxección do Bosque Desanimado e coloquio sobre a
política forestal en Galicia con motivo do Dia Mundial do Medio
Ambiente. Actividade realizada no concello de Boiro.
28-9-06: Rolda de prensa para presentar as Actividades do Día das
Aves en  colaboración co Concello de Santiago.
5-10-06: Entrevista na SER sobre as actividades do Día das Aves.
5-10-06: Proxección  no Centro Socio Cultural  de Fontiñas sobre
Aves de Kenia e Aves das Illas Galápagos dentro das actividades do
Día das Aves, en colaboración co Concello de Santiago.
7-10-06: Xornada de Anelamento Científico no Pedroso con motivo

actividade da Delegación centrouse en varias xornadas de
traballo con aves,así como diversos actos destinados ós

socios no local da SGHN

do Día das Aves. Actividade
realizada en colaboración coa
Sección de Ornitoloxía e o
Concello de Santiago.
7-10-06: Proxección da
curtametraxe “O monte de San
Xurxo, espazo a protexer” e
charla coloquio co seu autor,
Pablo García Rivas. Actividade

incluída dentro do Día das Aves
en colaboración co Concello de
Santiago.
15-10-06: Paseo Ornitolóxico
guiado pola Alameda de
Santiago. Actividade realizada
en colaboración co Concello de
Santiago con motivo do Día das
Aves.
11e 12-11-06: Xornada de
Anelamento Científico nas
Corcerizas dentro da Semana
das Ciencias. Actividade
realizada en colaboración coa
Sección de Ornitoloxía.

Delegación de Santiago - Actividades 2006

SGHN-Santiago

A

180 Animais recollidos,
colaborando có CRFS de
Oleiros; incluido o tratamento e
recuperación de 4 focas de
capelo, 3 focas cincentas e 2
tartarugas mariñas comúns.

26 Actuacións en defensa
da natureza, como alegacións a
proxectos e campañas para a
protección de diversos espacios.

51 Entrevistas nos
Medios de comunicación, aparte
da colaboración semanal no
dominical Nordesia do Diario de
Ferrol.

42 Conferencias,
obradoiros e excursións, nos que
participaron 1.220 persoas.

2.900 kg de refugallos
extraidos nas limpezas de praias
e fondos mariños dos portos de
A Graña (Ferrol) e
Mugardos nos que
participaron  66
persoas, subliñando
a extración de 10
bicicletas do mar.

6 actividades
de Astronomía  no
que parciparon 395
persoas.

4 Consultas,
1 práctica de
empresa e 1
actividade en
sevicios a
comunidade.

Xestionáronse para
o seu tramento 406

s actuacións da Delegación de Ferrol centráronse tanto na
recuperación de fauna, xestión de tratamento de residuos,

coma  conferencias e alegacións e campañas para a protección
de diversos espacios.

Delegación de Ferrol - Actividades 2006

11.514 persoas
tiverón algún
vínculo coas
actividades  da
SGHN

litros de aceite de cociñar, 60
kg de pilas e 31 tóneres e
cartuchos de impresoras.

3 Convenios de
colaboración: continuou có
Concello de Ferrol,
Universidade da Coruña de
voluntariado e coa Federación

Comarcal de Ferrolterra de
ANPAS de centros públicos.

Museo da Natureza
4.196 Visitas ó Museo da

Natureza, con 26 centros e
entidades nos que cabe subliñar
a colaboración có “Proxecto
Terra” para o coñecimento dos
escolares da provincia da
arquitectura e patrimonio de
Galicia.

5.637 persoas visitaron a
Exposición Itinerante que
estivo nas cidades de  Ferrol,
Neda, Culleredo, Arteixo,
Vilagarcía e Pontevedra.

Phalacrocorax carbo pousados na praia Foto: Carlos Rey Rañó

SGHN-Ferrol

A

Continuouse coa recollida de datos por varias zonas de Galicia, centrando o traballo en zonas de
pouca prospección anterior, sobre todo norte de Lugo e Coruña. A situación dos principais grupos
traballados queda recollida nos mapas seguintes.

Achegáronse perto de 600 novas citas netas (non repetidas), destacando as de Rhopalocera e en
segundo lugar ás destinadas a Odonata.

recollida de datos empezará a publicarse no 2008 co Atlas
de Carabini (Coleoptera) y os restos de grupos de traballo

vanse consolidando

Sección de Entomoloxía - Actividades 2006

Sección de Entomoloxía

- Tramitouse ante a Consellería de Medio Ambiente, e obtivéronse as autorizacións pertinentes
para a captura de insectos para os socios interesados.

- Publicáronse varios artigos na Revista Paspallás e convocouse a redacción do Atlas de Carabini
e Lucanidae de Galicia.

A

Sección de Herpetoloxía - Actividades 2006

Durante o ano 2006 non
houbo, ne sección de
herpetoloxía, ningunha
actividade especial aparte das
saídas ao campo cara á
obtención de datos, a excepción
dun par de conferencias sobre
anfibios e réptiles na Semana de
Historia Natural, tanto en
Vilagarcía de Arousa como en
Pontevedra, nos meses de
outubro e novembro.

No ano 2006 acadáronse
621 datos non repetidos de
anfibios e 406 de réptiles que,
sumados aos que había no ano
2005, dan un total acumulado
de 869 datos totais de anfibios
e 570 de réptiles, o que supón
un incremento na obtención de

o ano 2006 acadáronse 621 novos datos, o que  supón un
incremento do 350% con respecto a 2005

6,2

570

datos non repetidos con
respecto a 2005 dun 350,40%
en anfibios e un 347,56% en
réptiles.

Como datos máis
salientables, podemos
confirmar a presencia de Blanus
cinereus nas catro cuadrículas nas
que aparecía no anterior Atlas,
e o retroceso, pendente de
confirmar en anos posteriores,
na distribución de Pelobates
cultripes.

Sección de Herpetoloxía

Sección de Ornitoloxía - Actividades 2006

Participación nos censos de aves invernantes
de Xaneiro.

Tramitación e envío dos informes de Grupo
de anelamento da SGHN

Tramitación de permisos, anelas e xestións
administrativas coas distintas administracións e
organizacións: Xunta de Galicia –Consellería de
Medio Ambiente, Ministerio de Medio Ambiente,
Sociedad española de Ornitología.

Diversas saídas de observación de aves ó
longo de todo o ano.

Celebración do día  das aves o 6 de outubro
cunha saída de anelamento ó Monte Pedroso. En
colaboración coa delegación de Santiago.
- Conferencia de D. Francisco Docampo e saída
práctica  de anelamento no Centro de
Interpretación da Natureza de As Corcerizas (San
Mamede, Ourense). Organizado por Amigos da
Terra e coa colaboración da sección de Ornitoloxía
da SGHN en datas 11 e 12 de novembro.

Mantemento e Publicación periódica na
páxina web de Ornitoloxía das observacións máis
destacables realizadas. Traballo realizado por D.
Carlos Rey Rañó.

Campañas de anelamento ó
longo do ano

Baixo Miño : anelamentos cada 15 días no
proxecto de seguimento da comunidade de
aves de carrizais.
Enciña de Lastra: seguimento de aves en
hábitat mediterráneo.
Rouxique (Sanxenxo): seguimento de aves
invernantes Cabo Touriñán: anelamento de H.
pelagicus
Illas Atlánticas: anelamento de aves mariñas
(P. aristotelix, L.c. michaellis)
Illas Sisargas: anelamento de L c. michaellis
Illas Gabeiras: anelamento de H. pelagicus

Publicación na páxina web de Ornitoloxía
do resume de anelamentos do ano. Traballo
realizado por D. Carlos Rey Rañó

Publicación no Boletín Paspallás do resume
de anelamentos e recuperacións do ano 2004.
Traballo realizado por D. Francisco Docampo.

Sección de Ornitoloxía

A ILLA DE CORTEGADA VINTE ANOS DESPOIS

Pasado 30 de agosto de 2007 formalizouse a expropiación da
Illa de Cortegada, pechando un longo proceso, dende a loita para

evitar a súa urbanización, pasando polo Decreto de 1991 da Consellería
de Ordenación do Territorio, chegando á inclusión no Parque Nacional
das Illas Atlánticas e chegando á súa incorporación á titularidae pública

Non foron
poucos os avatares
para conseguir a
protección da Illa de
Cortegada a partires
dun proxecto de
urbanización, e nos
que a SGHN tomou
parte dun xeito
importante dende que
convocáramos en 1988 a
formación dunha comisión
cidadán, comisión que foi
positiva e que tamén tivo as súas
sombras. Xusto é lembrar agora
que o “Informe Ornitolóxico da
Illa de Cortegada” do que
circulou unha copia sinada polo
Comité AntiOtan do Salnés - á
do MCG-, era unha copia literal
do informe redactado por
Agustín Alcalde en nome da
SGHN.

A historia comeza en
1910 cando é doada a Alfonso
XIII, pasa de novo ó Estado
durante a II República e despois
é reintegrada á Juan de Borbón,
fillo de Alfonso XIII, quen a
vende á unha inmobiliaria para
crear unha urbanización ó estilo
da Illa da Toxa.

En 1986 a súa situación
no Plan Xeral de Vilagarcía de
Arousa, era a de Chan
Urbanizable Programable. Esta
fórmula permitía edificar na illa
dacordo cun plano reformado
de Cortegada S.A. Se realmente
non chegaron a construir, foi
por falla de recursos

económicos, favorecida esta
situación por un rexeitamento
á urbanización que foi
medrando co tempo.

En 1991 a Consellería de
Ordenación do Territorio, polo
Decreto 193/1991 estableceu
un Réxime de Protección
Preventiva para a illa. Esta
acción foi unha aposta persoal
do entón Conselleiro José
Cuiña, despois dunha entrevista
con membros da SGHN no que
se abordou o asunto, e se lle
explicou o valor ambiental da
Illa. Antes, en maio de 1989, un
catedrático de Fisioloxía
Vexetal da Universidade de
Santiago, e sinando como
Presidente da Real Academia
Gallega de Ciencias, emiteu un
informe sobre a nula valía
medioambiental de Cortegada;
o seu nome era Ernesto Vieitez
Cortizo e foi o único socio en
toda a historia da SGHN
expulsado formalmente nunha
asemblea, o tempo puso no seu
lugar a cada quen. Non foi o
derradeiro contacto con esta
persoa; despois e dende o
Consello Galego da Cultura,

adicouse a torpedear
a publicación do
Atlas de Vertebrados
de Galicia,
demorando a súa
publicación.

En 1993
decidimos potenciar a
información sobre o

problema de Cortegada na
revista Quercus. Antes fora
tratado en revistas de tirada
nacional como Integral.
Finalmente publicouse un artigo
no número 90 de Quercus. Isto
serviu para lle dar outra
dimensión a un problema
aparentemente local, pero que
o transcendía pola súa
importancia biolóxica.

Despois do Decreto da
Consellería, algunhas cousas
escomenzaron a mudar e por
acordo plenario do día 22 de
xullo de 1993, o Concello de
Vilagarcía, comprometeuse a
desenvolver un Plano Especial
de protección para cando se
aprobara o seguinte PXOU e

Selo de caucho empregado durante a campaña

 Para coñecer máis
-Alcalde Lorenzo, A., Docampo
barrueco, F., Rey Muñiz, X.L., Rey
Rañó, C. & Rodríguez Pomares, A.
(1996) “Espacios Naturales de
Galicia 2. Provincia de Pontevedra.”
Bahía Edicións. A Coruña, 136 pp.
-http://medioambiente.xunta.es/
template_espazosNaturais.jsp?page=
espNat_parquesNacio.jsp&action=1
- Paspallás, nº 3, 10 e 11.

O

acordou solicitar á Xunta de
Galicia a declaración de Parque
Natural. Finalmente, o 26 de
marzo de 1999, o Concello por
acordo plenario, solicitou á
Xunta de Galicia a merca de
Cortegada. Foi tamén unha
curiosa evolución, dende a
urbanización á protección, da
corporación vilagarciana,
presidida por Javier Gago,
persoeiro co que tropezamos en
non poucas ocasións.

Durante este tempo, a
SGHN foi desvinculándose da
Plataforma, por adicación a
outros temas e por non
compartir algunhas actitudes,
asumindo de novo diversas
xestións co nome da SGHN, en
troques de canalizalas a través
da Comisión.
¿Por que é importante
Cortegada?

A nosa argumentación
baseouse en que mantiña o
derradeiro bosque natural de
Laurisilva da europa
continental, a isto debemos
engadir que practicamente
constituía o derradeiro reducto
de bosque autóctono da ría de
Arousa (20 Ha); naquel intre, a
nivel micolóxico descubríranse
45 novas especies para Galicia,
das cales cinco o eran para a
Península Ibérica, a paisaxe, etc.
Hoxe ¿que?

Hoxendía os principais
problemas son a erradicación de
especies introducidas como o
alcolipto, cabras e xabaríns, e o
lixo que deixa o mar na costa;
por outra banda, na SGHN
vemos con recelo o xeito no que
o Parque Nacional trata
recuperar parte do pobo de
Cortegada, para o adicar a aula

Xosé Lois Rey Muñiz

Rexistro de Correspondencia     S.G.H.N.-Pontevedra 
DATA ANO nº SAÍDA DESTINO DESTINATARIO RESUME DO CONTIDO

25/04/1988 1988 6 Salnés Prensa Convocatoria publica para crear unha 
comision pro Cortegada

19/05/1988 1988 7 Vilagarcía Concello Solicítase acceso a documentación en 
nome da Comisión

26/05/1988 1988 8 Vilagarcía Concello Solicítase acceso a documentación en 
nome da Comisión

31/01/1989 1989 1 Madrid CODA Información sobre Cortegada
03/02/1989 1989 2 Madrid CODA Información sobre Cortegada
15/04/1989 1989 11 Barcelona Revista Integral Información sobre Cortegada
29/05/1989 1989 18 Barcelona Revista Integral Información sobre Cortegada
27/12/1989 1989 33 Salnés Prensa Puntualizacións ó Informe de Vieitez 

Cortizo sobre Cortegada
11/01/1989 1989 36 Vilagarcía Faro de Vigo Enquisa sobre Cortegada
02/04/1990 1990 3 Barcelona Revista Integral Información sobre Cortegada
27/12/1990 1990 23 Vilagarcía La Voz de Galicia NP-inocentada ós propietarios de 

Cortegada
12/02/1993 1993 27 Coruña Datos metereolóxicos Illa de Cortegada

12/02/1993 1993 33 Madrid Revista Quercus Artigo sobre Cortegada
22/04/1993 1993 48 Madrid Revista Quercus Artigo sobre Cortegada
24/05/1993 1993 57 Madrid Revista Quercus Correcións artigo sobre Cortegada
20/09/1993 1993 70 Palma de Mallorca Sobre Cortegada

09/10/1993 1993 82 Vigo Sobre Cortegada
31/01/1995 1995 14 Madrid ICONA Solicitude de Rede Natura 2000 para 

Cortegada
09/06/1995 1995 49 Salnés Prensa Posicionamento alumeado nas beiras 

de Cortegada
18/08/1995 1995 60 Vilagarcía Concello Aviso obras para alumeado arredor de 

Cortegada
18/08/1995 1995 62 Pontevedra Xefatura de Costas Aviso obras para alumeado arredor de 

Cortegada
31/08/1995 1995 63 Pontevedra Xefatura de Costas Aviso obras para alumeado arredor de 

Cortegada
16/09/1995 1995 68 Pontevedra Xefatura de Costas Alumeado ilegal en Cortegada
16/09/1995 1995 69 Santiago Consellería de 

Industria
Alumeado ilegal en Cortegada

16/09/1995 1995 70 Salnés Prensa Alumeado ilegal en Cortegada
29/09/1995 1995 72 Santiago Consellería de 

Agricultura
Sobre a inclusión de Cortegada na 
Rede Natura 2000

30/09/1995 1995 73 Madrid e Salnes Prensa Sobre a inclusión de Cortegada na 
Rede Natura 2000

10/10/1995 1995 76 Pontevedra Iluminación Cortegada
10/10/1995 1995 77 Pontevedra Consellería de 

Industria
Iluminación Cortegada

13/10/1995 1995 78 Madrid Revista Quercus Información sobre Cortegada
12/04/1996 1996 34 Salnés Prensa Reclamación sobre Cortegada
18/04/1996 1996 36 Santiago Consellería de 

Agricultura
Inclusión de Cortegada na Rede Natura 
2000

14/09/1996 1996 81 Pontevedra Xefatura de Costas Informe ponte a Cortegada
12/11/1996 1996 85 Vilagarcía Concello Alegacións ó PXOU
14/06/1997 1997 29 Santiago Valedor do Pobo Queixa por non ter recibido 

contestación da Consellería de 
Agricultura ó noso escrito.

21/07/1997 1997 33 Santiago Valedor do Pobo Máis datos sobre escrito S/29/07
23/08/1997 1997 43 Salnés Prensa Sobre varios escritos presentados de 

Cortegada e Encoro de Caldas
23/02/1998 1998 15 SANTIAGO Consellería de Medio 

Ambiente
Solicitude de información sobre si 
Cortegada está proposta para a Rede 
Natura 2000

28/03/1998 1998 20 Bruxelas COMISIÓN EUROPEA Solicítase a inclusión de Cortegada na 
Rede Natura 2000

28/04/1998 1998 34 Vilagarcía CONCELLO Alegacións ó PXOU
11/12/1998 1998 146 MADRID CODA Sobre a inclusión de Cortegada na 

Rede Natura 2000
10/02/2001 2001 13 Salnés Prensa Compra da illa de Cortegada
05/03/2001 2001 21 Santiago Consellería de Medio 

Ambiente
Que se nos teña informado da 
evolución da compra de Cortegada

16/03/2001 2001 25 Santiago CPTOPV felicitación conselleiro pola postura 
Cortegada

16/03/2001 2001 26 Salnés Prensa felicitación conselleiro pola postura 
Cortegada

27/05/2002 2002 40 Madrid Quercus Proposta artigo Illa de Cortegada
09/07/2002 2002 102 Santiago SGHN borrador escrito para MMA sobre 

formar parte padroazgo PN Illas 
Atlánticas

23/07/2002 2002 105 Santiago SGHN Escrito MMA padroazgo PN Illas 
Atlánticas

02/08/2002 2002 106 Varios SGHN Informe reunión en Vigo con Erva, 
Adena, FEG

05/08/2002 2002 107 Vigo Francisco Docampo 
Barrueco

copia correo coas correcións escrito 
MMA, padroazgo Parque Nacional

10/08/2002 2002 108 Varios FEG e outros Posición reunión padroazgo Parque 
Nacional Illas Atlánticas

22/08/2002 2002 110 Santiago SGHN copia correo coas correcións escrito 
Ministerio M.A., padroazgo Parque 
Nacional

Relación de escritos emitidos dende a SGHN

da natureza para favorecer a súa
visita, ó ser o espazo da Illas
Atlánticas de máis doado
acceso. Cicais por ser a máis

accesible, debería realizarse o
centro de interpretación fora da
illa, para minimizar a presión na
zona.



O Diccionario de usos castelán-galego de X. M.
Freixedo Tabarés e F. Álvarez Carracedo (1984),
da editorial Akal, dá a voz galega ciño para a
castelá cisne.

No Dicionário da língua galega de I. Alonso
Estravís (1995), da editorial Sotelo Blanco,
aparece a entrada cisne, que nunha das acepcións
defínese como este grupo de aves, e cisne bravo
como nome vulgar dunha especie que ten
aparecido esporadicamente, sen especificar o
nome científico.

No Gran Diccionario Xerais da Lingua Galega
(2000), de varios autores, aparece a entrada cisne
(como galega e estándar), que define e identifica
con Cignus olor; por outra banda rexeita a voz ciño,
que non considera galega.

Etimoloxicamente, os termos “cisne” e
“ciño” veñen do latín cygnus. O modificador
“mudo” indica que é unha especie silenciosa, polo
xeral, contrapóndoo á denominación “cantor” que
recibe Cygnus cygnus. “Bravo” indica que é unha
especie salvaxe, non domesticada (aínda que
moitas veces esta especie encontrámola en
parques e xardíns). “Real” é un cualificativo
engadido ao nome xenérico de moitas aves para
as identificar como especies, e ás veces ten
relación cunha certa beleza ou vistosidade na súa
forma ou nas súas cores, ás veces cunha certa
maxestosidade no xeito de voar ou de se mover;
neste caso pola bonita cor branca e pola sensación
de elegancia que nos producen os seus
movementos.

Con relación á escolla dun nome estándar,
M. A. Conde Teira e T. A. Vidal Figueroa
comentan que cisne é o nome xenérico vivo na
fala e ciño é un arcaísmo (25).

Sobre o emprego da voz cisne na literatura,
véxase Cygnus cygnus.

CISNE  BRAVO
Cygnus cygnus

Ciño grande foi o nome proposto por C.
Pedreira López e X. M. Penas Patiño, en 1977-

Familia Anatidae

CISNE  MUDO
Cygnus olor

Ciño real foi o nome proposto por C.
Pedreira López e X. M. Penas Patiño, en 1977-
1978, na lista patrón de aves de Galicia (23).

Utilizouse na primeira guía de aves destes
autores e recolleuse nalgunha outra publicación
(1 e 2). Cisne mudo foi proposto en 1991 e 1999
nos traballos de M. A. Conde Teira e T. A. Vidal
Figueroa (25 e 27). Este nome tamén se empregou
nalgunhas publicacións ornitolóxicas recentes (9,
13, 14, 15, 16 e 18). Na segunda guía de aves de
X. M. Penas Patiño e C. Pedreira López e
nalgunhas publicacións, mesmo recentes,
empregouse cisne real (4, 5, 11, 12 e 17). Na
bibliografía ornitolóxica, o nome portugués é
cisne-mudo (2, 35 e 36).

A. Villarino Gómez rexistrou a
denominación popular galega de cisne para Cygnus
olor na desaparecida lagoa de Antela, na Limia,
Ourense (8). M. González González rexistrou no
Incio a voz gonajo (en correcto galego, gonago)
para se referir a esta especie (30).

No Diccionario galego-castelán de X. L. Franco
Grande (1968), da editorial Galaxia, aparece a
entrada galega ciño, como equivalente a castelá
cisne.

ontinuamos coa presentación, por capítulos do libro de
Silverio Cerradelo “Os nomes das Aves de Galicia”, obra

que repasa a nomenclatura na fala deste grupo zoolóxico

Cisne mudo. Foto de Francisco Docampo Barrueco

1978, na lista patrón de aves de Galicia (23).
Utilizouse na primeira guía de aves destes autores
e recolleuse nalgunha outra publicacion (1 e 2).
Cisne bravo foi proposto en 1991 e 1999 nos
traballos de M. A. Conde Teira e T. A. Vidal
Figueroa (25 e 27).

Este nome tamén se empregou nalgunhas
publicacións ornitolóxicas recentes (13, 14 e 15).
Na segunda guía de aves de X. M. Penas e C.
Pedreira López e nalgunha publicación
ornitolóxica utilizouse o nome de cisne grande
(4 e 5). Nalgunha publicación ornitolóxica recente
recolleuse cisne cantor (9 e 18). Na bibliografía
ornitolóxica, o nome portugués é cisne-bravo (2,
4, 9, 35 e 36).

É unha especie moi rara en Galicia e non se
lle coñecen denominancións populares galegas,
agás da xenérica.

Nos diccionarios consultados aparecen as
entradas xa apuntadas en Cygnus olor. No Dicionário
da língua galega de I. Alonso Estravís (1995), da
editorial Sotelo Blanco, ademais da entrada cisne,
que define e identifica con Cignus olor, engade cisne
bravo como nome vulgar dunha especie que ten
aparecido esporadicamente.

Etimoloxicamente, os termos “cisne” e
“ciño” veñen do latín cygnus. O modificador
“cantor” alude ás sonoras voces que emite,
contrapóndoo á denominación “mudo” que recibe
Cygnus olor. O modificador “grande” fai referencia
ao seu tamaño, contrapóndoo neste caso a
“pequeno”, que é a denominación que recibe
Cygnus columbianus. “Bravo” indica que é unha
especie salvaxe, non domesticada.

M. A. Conde Teira e T. A. Vidal Figueroa
comentan que cisne foi o nome xenérico vivo na
fala, e ciño é un arcaísmo (25).

No tocante á literatura, o escritor Eduardo
Pondal emprega a voz cisne en Queixumes dos Pinos
(1886):  “ Cando xazan do cisne / os febrentos
despoxos / sobre do verde da ribeira escura ... “.

CISNE  PEQUENO
Cygnus columbianus

Ciño pequeno foi o nome proposto por C.
Pedreira López e X. M. Penas Patiño, en 1977-
1978, na lista patrón de aves de Galicia (23).

Utilizouse na primeira guía de aves destes
autores e recolleuse nalgunha outra publicación
(1 e 2).

Cisne pequeno foi proposto en 1991 e 1999
nos traballos de M. A. Conde Teira e T. A. Vidal
Figueroa (25 e 27). Este nome tamén se empregou
na segunda guía de X. M. Penas Patiño e C.
Pedreira López e recolleuse ou empregouse tamén
nalgunhas publicacións ornitolóxicas (4, 5, 9, 13,
14 e 18). Na bibliografía ornitolóxica, o nome
portugués é cisne-pequeno (2, 4, 35 e 36).

É unha especie moi rara en Galicia e non se
lle coñecen denominancións populares galegas,
bardante a xenérica.

Nos diccionarios consultados aparecen as
entradas xa apuntadas en Cygnus olor.

Etimoloxicamente, os termos “cisne” e
“ciño” veñen do latín cygnus. O modificador
“pequeno” fai referencia ao seu tamaño,
contrapóndoo a “grande”, que é a denominación
que recibe Cygnus cygnus.

En canto á escolla dun nome xenérico
estándar, M. A. Conde Teira e T. A. Vidal Figueroa
comentan que cisne foi o nome xenérico vivo na
fala, e ciño é un arcaísmo (25).

Sobre o emprego da voz cisne na literatura,
véxase Cygnus cygnus.

CISNE  NEGRO  Cygnus atratus
Cisne negro foi o nome que se utilizou

nalgunhas publicacións ornitolóxicas recentes (16,
17). Na bibliografía ornitolóxica, o nome
portugués é cisne-preto (35).

Trátase de animais ceibados ou fuxidos de
catividade, non autóctonos da fauna do país, e

Cisne bravo. Foto de Carlos Rey Rañó

son moi raros de ver, polo que non existen
denominacións populares na fala galega.

Nos diccionarios consultados aparecen as
entradas xa apuntadas en Cygnus olor.

Etimoloxicamente, os termos “cisne” e
“ciño” veñen do latín cygnus. O modificador
“negro” fai referencia á súa plumaxe,
característica que o diferencia nun virar de ollos
das especies anteriores.

Sobre o emprego da voz cisne na literatura,
véxase Cygnus cygnus.

GANSO  BRAVO
Anser anser

Ánsar cincento foi o nome proposto por
C. Pedreira López e X. M. Penas Patiño en 1977-
1978, na lista patrón de aves de Galicia (23).
Utilizouse nas dúas guías de aves destes autores e
recolleuse ou itlizouse tamén nalgunhas
publicacións ornitolóxicas (1, 2, 5, 10 e 11).
Nalgunha publicación utilizouse o nome de ánsar
cinsento, mesmo recentemente (4 e 17). Ganso
bravo foi a denominación proposta en 1991 e 1999
nos traballos de M. A. Conde Teira e T. A. Vidal
Figueroa (25 e 27). Tense empregado nalgunhas
publicacións ornitolóxicas recentes (13, 14, 15 e
16). Nalgunha outra publicación ornitolóxica
recente, aparece ganso común (9 e 18). Na
bibliografía ornitolóxica, o nome portugués é
ganso-bravo (2, 35 e 36).

C. García González rexistrou o nome
inespecífico de ganso en Compostela; J. L.
Couceiro Pérez, en Feás (30). F. Bernis Madrazo
apunta as denominacións xenéricas galegas pata

(na Coruña, Lugo, Pontevedra e norte de Portugal),
ánsar e ganso bravo (26).

No Diccionario de usos castelán-galego de X. M.
Freixedo Tabarés e F. Álvarez Carracedo (1984),
da editorial Akal, aparece a voz galega sangano
identificada co ganso doméstico.

O Dicionário da língua galega de I. Alonso
Estravís (1995), da editorial Sotelo Blanco, inclúe
a entrada ganso, e especifica o sítem ganso bravo
para se referir a ganso salvaxe; tamén inclúe a
entrada ganseirón, que define, nunha das
acepcións, como especie de ganso bravo, sen
especificar.

No Gran Diccionario Xerais da Lingua Galega
(2000), de varios autores, aparece a entrada ganso
(como galega e estándar), que define e identifica
con Anser anser. Rexeita as voces oca e ánser, que
non considera galegas, e remite a ganso.

Etimoloxicamente, o nome “ánsar” vén do
latín anser; o nome “ganso”, do gótico gans. O
modificador “cinsento” fai referencia á cor da súa
plumaxe. “Bravo” indica que é unha especie
salvaxe, non domesticada.

No tocante á escolla dun nome estándar,
M. A. Conde Teira e T. A. Vidal Figueroa
comentan que ganso é o único nome xenérico de
que dispón o galego e que ánsar é un arcaísmo
innecesario (25).

O escritor Álvaro Cunqueiro emprega o
vocábulo xenérico ganso e o castelanismo barnacla
en A cociña galega: “...da súa unlla nacían uns
gansos, o “branta leucopsis”, a barnacla cariblanca...
“ (37).

GANSO  BICOCURTO  Anser bachyrhynchus
Ganso bicocurto foi o nome proposto en

1999 no traballo de M. A. Conde Teira (27). O
nome ganso bicocurto tamén se está a empregar
nalgunhas publicacións ornitolóxicas (9, 14, 15,
16 e 18). Nalgunha publicación ornitolóxica
recente tamén se empregou o nome de ánsar
biquicurto (17). Na bibliografía ornitolóxica, o
nome portugués é ganso-de-bico-curto (35 e 36).

É unha especie moi rara en Galicia e non se
lle coñecen denominancións populares galegas,
non sendo a xenérica.

Nos diccionarios consultados, atopáronse as
entradas apuntadas en Anser anser.

Anser anser Foto: Álvaro Rodríguez Pomares

Etimoloxicamente, o nome “ánsar” vén do
latín anser; o nome “ganso”, do gótico gans. O
modificador “bicocurto” e similares fan referencia
ao seu bico, como queda explícito.

Os criterios para a escolla dun nome
xenérico estándar comentáronse en Anser anser.

Sobre o emprego da voz ganso na literatura,
véxase Anser anser.

GANSO  CAMPESTRE
Anser fabalis

Ánsar bravo foi o nome proposto por C.
Pedreira López e X. M. Penas Patiño en 1977-
1978, na lista patrón de aves de Galicia (23).
Utilizouse nas guías de aves destes autores e
recolleuse ou utilizouse tamén nalgunha outra
publicación ornitolóxica (1, 2, 4 e 5). Nunha
publicación recente utilizouse para esta especie o
nome de ánsar campestre (17). Ganso
campestre foi a denominación proposta en 1991
e 1999 nos traballos de M. A. Conde Teira e T. A.
Vidal Figueroa (25 e 27). Este nome recolleuse
ou empregouse nalgunhas publicacións (9, 13, 14
e 18). Na bibliografía ornitolóxica, o nome
portugués é ganso-campestre (2, 35 e 36).

A. Villarino Gómez rexistrou
especificamente para Anser fabalis as
denominacións de ganso e pato ganso nas terras
da desaparecida lagoa de Antela, A Limia,
Ourense (8).

Nos diccionarios consultados, atopáronse as
entradas apuntadas en Anser anser.

Etimoloxicamente, o nome “ánsar” vén do
latín anser; o nome “ganso”, do gótico gans. Os
modificadores “campestre” e “bravo” indican

que é unha especie salvaxe, non domesticada.
Os criterios para a escolla dun nome

xenérico estándar comentáronse en Anser anser.
Sobre o emprego da voz ganso na literatura,
véxase Anser anser.

GANSO  DE  CABEZA  LISTADA
Anser indicus

Ánsar índico foi o nome proposto por C.
Pedreira López e X. M. Penas Patiño en 1977-
1978, na lista patrón de aves de Galicia (23).
Utilizouse nas guías de aves destes autores e
recolleuse nalgunha outra publicación (1, 2 e 5).
Ganso de cabeza listada foi o nome proposto
en 1999 no traballo de M. A. Conde Teira (27).
Tamén se empregou esta denominación nalgunha
publicación ornitolóxica recente (14). Noutras
publicacións aparece o nome de ganso indio (4,
9, 13 e 18). Na bibliografía ornitolóxica, os nomes
portugueses son ganso-indio e ganso-de
cabeça-listada (2, 4, e 35).

É unha especie de aparición
extremadamente rara en Galicia e non se lle
coñecen denominacións populares galegas, agás a
xenérica.

M. A. Conde Teira e T. A. Vidal Figueroa
comentan que ganso é o único nome xenérico de
que dispón o galego, e ánsar é un arcaísmo
innecesario (25). Estes autores optaron pola
denominación de ganso de cabeza listada por
reflectir mellor as características da especie que o
nome de ganso indio, sendo ademais o nome
proposto na nova lista portuguesa.

Nos diccionarios consultados, atopáronse as
entradas apuntadas en Anser anser.
Etimoloxicamente, o nome “ánsar” vén do latín
anser; o nome “ganso”, do gótico gans. O
modificador “de cabeza listada” fai referencia
ás raias que ten na cabeza, que o diferencian dos
outros. “Índico” e similares aluden á súa área de
distribución (cría en Asia central, inverna no norte
da India).

Sobre o emprego da voz ganso na literatura,
véxase Anser anser.

Anser bachyrhynchus Foto: Álvaro Rodríguez Pomares

Silverio Cerradelo

AS BRAÑAS DO XESTOSO

O pasado 29/10/06, un equipo da SGHN  localizou na zona
de Coto de Espiño- Brañas das Fontenlas, unha excavadora mixta e
un tráctor, facendo un camiño no medio dunha das mellores turbeiras
da zona.

Unha vez recollidos os datos e cunha nova visita á zona,
comprobouse que fixera un paso no medio da turbeira, compactando
con pedra e practicando varios regos para drenar a zona, o que danaría
aínda máis estas brañas incluídas no Lugar de Importancia
Comunitaria (LIC ES1140008), Brañas do Xestoso, único lugar da
provincia de Pontevedra no que hai constancia de niñificación do
Sisón.

Con toda a
i n f o r m a c i ó n ,
preparáronse varios
escritos, acompañados de
fotografías da zona
afectada e da matrícula da
excavadora en plena
acción, presentándose á
Consellería de Medio
Ambiente e Consellería
de Cultura, xa que amáis,

sospeitábase da destrucción dun campo de mámoas.
Pola información que se puido recoller, as obras levaban máis

dun mes, e persoal da Consellería de Medio Ambienta as localizara
previamente, sen que constase actuación algunha por parte desta
Consellería.

Esta zona está a sufrir un acelerado proceso de degradación,
xa que nos dous últimos anos, producírase un cambio de uso do
solo, autorizado pola Consellería de Medio Rural, na que as toxeiras-
uceiras que rodeaban a braña foron reconvertidas nun monocultivo
de pastos, coa conseguinte perda de biodiversidade, lixiviado de
xurros cara ás brañas, etc.

Finalmentre, na SGHN recibimos co data 23 de xaneiro de
2007 notificación da Consellería de Medio Ambiente sobre que se
incoaba expediente sancionador ó responsable das obras e a
Consellería de Cultura informounos que os amoreamentos de pedras
non correspondían a un campo de mámoas, pero durante a inspección
na zona descubriuse unha mamoa descoñecida e procedeuse á súa
catalogación.

rañas do Xestoso é un enclave do interior da provincia de
Pontevedra, no que podemos atopar varias brañas, turbeiras

e a lagoa de Olives. As peculiaridades da zona permitiron que fora
incluído na Rede Natura 2000, o que non o está librando de varias
agresións ambientais

FICHA TÉCNICA

Nome (LIC ES1140008)
BRAÑAS DO XESTOSO
Superficie: 1.077 Ha
Altitude media: 639 m
Rexión bioclimática:
Atlántica.
Concello:  A Estrada,
Forcarei e Silleda
HÁBITATS
- Uceiras húmidas atlánticas
de zonas mornas de Erica
ciliaris e Erica tetralix
- Uceiras secas europeas
Uceiras oromediterráneas
endémicas con toxo
- Turbeiras de cobertor
- Depresións sobre
substratos turbosos do
Rhynchosporion
- Rochedos silíceos con
vexetación pioneira do
Sedo-Scleranthion ou do
Sedo albi-Veronicion dillenii
- Carballeiras galaico-
portuguesas con Quercus
robur e Quercus pyrenaica
FLORA
- Esfagno (Sphagnum
pylaisii)
FAUNA
- Pica papuda (Anthus
campestris)
- Sisón (Tetrax tetrax)
- Lagarto das silveiras
(Lacerta schreiberi).

SGHN-Pontevedra

Brañas Foto: Xosé Lois Rey Muñiz

B

REDESCUBRIMENTO DE Erodium maritimun NAS CÍES

A herba da agulla (Erodium maritimum) é unha
especie en perigo crítico (CR) de extinción en
España, segundo as categorías de ameaza da
Unión Mundial para a Conservación da Natureza
(UICN) e así foi catalogada no “Atlas y Libro Rojo
de la Flora Vascular Amenazada de España”
(2004) publicado polo Ministerio de Medio
Ambiente. Trátase dunha planta que, na Península
Ibérica, só se coñece de dúas localidades galegas,
San Andrés de Teixido na Coruña, y no Faro das
illas Cies (Parque Nacional Marítimo Terrestre das
Illas Atlánticas de Galicia).

A súa área de distribución mundial  coñecida
limítase a Europa, e preséntase de xeito disperso
en áreas costeiras de Europa occidental, chegando
ata o Mediterráneo central. Amáis das dúas
poboacións galegas citadas, coñécese dunhas
poucas localidades litorais do SW de Escocia e
Irlanda, do NW de Francia, Península Itálica e
varias illas mediterráneas (Dragonera (Baleares),
Córcega, Cerdeña, Marettimo (Sicilia) e Zembra
(Túnez). En varias destas localidades detectouse
un proceso de regresión e/ou desaparición dos seus
efectivos poboacionais, presentando, amáis, unha
sustancial variación anual no número de
individuos por poboación.

Trátase dunha planta da familia das
agulleiras (Geraniaceae), anual o bienal, de
pequeno tamaño, con talos postrados, pelosos, e
follas enteiras. Florece en primavera, presentando
flores hermafroditas e solitarias, con  pétalos de
cor rosada ou branca, moi efímeros, polo que é
común a ausencia dos mesmos.

Nas Illas Cíes coñecíase a súa presenza
somentes na plataforma do Faro da illa do mesmo
nome dende que, no ano 1944, citouna neste lugar
o botánico Losa España. Aquí, vivía na fendas
dunhas laxes calcáreas de tipo cerámico que
ocupaban parte da plataforma desta construcción.
E dicimos ocupaban porque estas laxes, moi
deterioradas, foron sustituidas a finais do vran de
2005 pola Autoridade Portuaria de Vigo
(institución da que depende o faro e estruturas
anexas) por un novo pavimento, eliminando

completamente toda a vexetación da citada
plataforma, co que esta especie deuse por
desaparecida dos límites do Parque Nacional.
Nembargantes, o persoal que traballa no Parque
Nacional seguiuna buscando de cotío dende este
intre, sospeitando que unha pranta como esta non

debería estar restrinxida exclusivamente a un
entorno humanizado como o Faro, polo que a buca
centrouse nos cantís próximos. Este traballo veuse
recompensado recentemente, cando se localiza no
escarpado cantil granítico que rodea o propio faro,
nunha pequena poboación composta por 16
exemplares, a súa identidade foi confirmada polo
membro do Grupo Botánico Galego Jaime B.
Blanco-Dios. Estas prospeccións vanse seguir a
realizar esta primavera e anos vindeiros para tratar
de coñecer cal é a distribución real desta escasa
especie no Parque Nacional. Asimesmo,
considérase imprescindible levar a cabo diversas
accións encamiñadas a súa conservación, como
poden ser tarefas de educación e divulgación da
importancia dunha especie como esta, ameazada
de extinción, valados, control demográfico e
preservación de sementes dun banco de
xermoplasma no propio Parque Nacional para así
garantir por tódolos medios a súa permanecia nesta
superficie protexida.
José Antonio Fernández Bouzas
(texto e fotografía)
Director-Conservador
Parque Nacional Marítimo Terrestre das Illas
Atlánticas de Galicia.

ecentemente redescubriuse a herba da agulla (Erodium
maritimum (L.) L’Hér.) no Parque Nacional Marítimo Terrestre

das Illas Atlánticas de Galicia

R

CATÁLOGO GALEGO DE ESPECIES AMEAZADAS

POR QUÉ NACE OBSOLETO
Este Decreto nace da obriga do artigo 48

da Lei 9/2001 (Administración Autonómica) de
crear un Catálogo de Especies Ameazadas,
aportando uns criterios que despois de seis anos e
múltiples borradores están desfasados. Amáis a Lei
9/2001 é a adaptación/transposición da Lei 4/
1989 que no artigo 29 e seguintes desenvolve as
bases para a catalogación das especies ameazadas.

No artigo 31.6 desta Lei 4/1989 do
Goberno Central atribúese ás Comunidades
Autonomas a elaboración dos Plans de
Recuperación, Conservación e Manexo. Dezaoito
anos despois temos dezaoito anos perdidos, pero
unha vez promulgado, mellor que nada.

A Clasificacion empregada está en fase de
abandono polo Ministerio de Medio Ambiente, que
actualmente publica os libros bermellos en base
ós criterios da UICN.

POR QUÉ NACE INCOMPLETO
As especies que abrangue o Decreto non

necesariamente as máis ameazadas senón as máis
ameazadas das coñecidas. Unha boa parte das
especies recollidas o son por que hai estudios sobre
elas (ou investigadores que investigan sobre elas)
e logrouse un coñecemento para determinar o seu
estatus de ameaza, pero outras especies nada ou
poco estudadas poden estar na mesma ou peor
situación. Nin son todas as que están, nin están
todas as que son.

VIRTUDES
A parte máis beneficiosa do Decreto está

recollida no artigo 15, que establece a elaboración
de Planos de Recuperación e Planos de

pasado nove de maio de 2007, publicouse o Catálogo Galego
de Especies Amezadas (CGEA) (Decreto 88/2007, DOGA 89).

O obxectivo do Decreto é incluir tódalas especies, subespecies
e poboacións de fauna e flora silvestre que estean  ameazadas,
establecendo varias categorias: “En perigo de extinción”,
”Sensibles á alteración do seu hábitat“,”Vulnerable“ e “De interese
especial”.

Este catálogo, que sae á luz cun retraso de dezaseis anos,
nace obsoleto e incompleto

Conservación, segundo a categoría, que teñen por
fin garantir a conservación das especies, e en

última liña, restablecer as poboacións naturais.
DEFECTOS

- Os criterios do Decreto para catalogar a
unha especie como ameazada derivan da Lei 9/
2001, que á súa vez se inspira claramente dos
criterios definidos pola UICN. A pesares disto,
estes criterios non se asemellan ás Categorias
definidas en 1994 (versión 2.2) nen ás máis actuais
do 2001 (versión 3.1). En todo caso, algunhas das
clasificacións aseméllanse máis ós criterios
obsoletos da versión de 1994, caso do criterio
“Vulnerable”, menos restrictivo no expresado pola
administración. A pesares de que o CGEA segue
criterios establecidos por leis anteriores, esta
variación dificulta e/ou impide comparar a
evolución das poboacións e taxa entre distintos
territorios, algo básico para establecer prioridades
á hora de conservar taxa ou poboacións. Aínda
que se produceu unha mellora nos criterios
establecidos nos borradores presentados á SGHN
con anterioridade, os requisitos seguen a ser

Os criterios para catalogar as
especies amparadas no Decreto
están en fase de abandono polo
Ministerio de Medio Ambiente,
que actualmente publica os
libros bermellos en base ós
criterios da UICN. O uso de
criterios comúns permitiría
comparar a evolución das
poboacións e taxa entre
distintos territorios.

O

SGHN

menores que os establecidos na UICN por un
plantel de expertos internacionais.

- O artigo 11.3 insiste no Silencio
Administrativo como ferramenta para evitar re-
sponder ós ciudadáns. É máis que aconsellable que
a administración non faga deixación de funcións,
e responda ós ciudadáns sen escudarse en
procedementos administrativos expresados ad hoc
para iñorar a súa responsabilidade. En calquera
caso, o tempo de resposta máximo non debe
superar o mes natural. Esta situación non a
consideramos amparada polo espíritu da Lei 30/
1992 de Réxime Xurídico das Administracións
Públicas e do Procedemento Administrativo
comúns e as modificacións introducidas pola Lei
4/1999 do 13 de xaneiro.

- No listados de taxa dos anexos I, II e III
non figura(n) o(s) criterio(s) polo(s) que cada taxón
aparece catalogado como ameazado.

- A categoría “Sensible á alteración do seu
hábitat” non é razoable, xa que: a) é unha causa
da ameaza sobre unha poboación ou taxón, non
unha situación; b) xa está definido entre os criterios
para incluir ós taxa nalgunha das categorías
definidas (caso dos criterios especificados no
Anexo V).

- Chama a atención a escasa representación
de peixes, moluscos, invertebrados artrópodos e
fauna mariña en xeral, aínda que na versión de
principio de ano 2007 a ausencia de peixes e
moluscos era total. A presencia de varias especies
nos borradores ou por ex. de Zerynthia rumina (Lepi-
doptera, Papilionidae) no Decreto resulta
chocante, xa que non se consideran ameazados
no contexto galaico.

- O nivel de protección dos hérpetos debe
ser revisado polo amplo declive que están a sufrir
moitas especies de anfibios e réptiles por procesos
globais ou rexionais (deterioro da capa de ozono,
contaminación, incendios...)

- Un tema que pode semellar non ter maior
importancia, é o emprego de taxón en troques de
especie. Un taxón pode englobar varias especies
aínda non diferenciadas, polo que usar o término
especie é máis inestable. Recentemente
describeuse unha nova especie de réptil, Iberolacerta
galani, que de terse publicado o CGEA con
anterioridade, houbera quedado excluida. A

presente redacción mellora as tres versións
anteriores , pero sería convinte maior precisión
no emprego deste vocabulario e a salvagarda de
incluir automáticamente calquera nova especie
que se describise e que estivera incluida nun taxón
dos recollidos no listado. Neste senso a definición
de taxón no artigo 3 é novedosa para a ciencia,
afastándose da definición tradicional e
amplamente aceptada para este término.

- No artigo 5º enuncianse catro categorías,
pero só están definidas dúas no anexo V, polo que
sería preciso definir as categorias que faltan.

- Deberíanse incluír parámetros de
actuacións (concesión de autorizacións para
actuacións sobre hábitats) da Administracións ante
poboacións das especies afectadas polo CGEA.
Como exemplo paradigmático, na semán do 17/
02/07 procedeuse, con autorización da
Consellería de Medio Ambiente, á destrucción
dunhas charcas no istmo da Lanzada (O Grove -
Pontevedra) nas que se reproducían unhas das
poucas poboacións ben asendatas (e abondosas)
de Pelobates cultripes en Galicia.

RESUME
- O Decreto recolle 74 especies en Perigo de
Extinción e 119 como vulnerables.
-A catalogación dunha especie, implica
elaboración dun Plande Recuperación ou
Conservación.
-Ábrese un prazo de seis meses para
legalización de exemplares vivos (un ano para
os mortos) en posesión antes da entrada en
vigor da Lei 9/2001 de 21 de agosto de 2001.
-Este Decreto mostra máis un trámite para
pechar un requisito legal, que un interese real
por conservar a fauna e flora. Será unha
ferramenta útil ou non que dependerá do
interese en aplicala e se se poñen medios para
desenvolvela. O tempo dirá.
-É imprescindible ampliar os estudos xerais
de fauna e flora, especialmente o cartografiado
biolóxico, para coñecer onde e que especies
habitan o noso contorno. Labor que está a
desenvolver a SGHN dende hai anos a través
dos Atlas de vertebrados e Insectos.

ANUARIO ORNITOLÓXICO 2005

Os datos reflictidos son aqueles que os
diferentes colaboradores foron enviando ó longo
do ano á  dirección da nosa páxina web.

Este é un xeito de darlle saída os datos que
se van recollendo no campo e, que de outra
maneira, quedan esquecidos nos nosos cadernos
de campo sen ter maior relevancia.

Os datos son recollidos segundo lista
sistemática de De Juana et al, 2000 e sobre a
anterior de Voous, 1977.
Rarezas ano 2005

Reflíctense as especies con consideración
de rarezas citadas no 2005 segundo o establecido
polo Comité de Rarezas de SEO/BirdLife e
listado publicado en La Garcilla nº 98 (1977), pp.
24-27.
Aythya affinis 02/01/2005
OBSERVADORES: Pablo Gutiérrez, Antonio Gutiérrez,
Ignacio Allegue.
1 exemplar 1W macho. Encoro das Forcadas. Valdoviño (C).
Phylloscopus inornatus 15/10/05
OBSERVADOR:F. Docampo, A.Alcalde, A.R. Pomares.
1 exemplar anelado en Salcidos, A Guarda (PO)
Gavia arctica 28/01/2005
OBSERVADOR: Francisco Docampo .
1 exemplar na enseada de Baiona (PO).
Podiceps cristatus 20/07/2005
OBSERVADOR:  Xabier Prieto Espinheira.
Parella con 2 polos, e outra chocando no niño. Lagoa de
Riocaldo, Begonte (LU)
Phalacrocorax carbo               26/03/2005
OBSERVADOR: Francisco Docampo,  Pilar Fernández.
30 exemplares en Covas, Rubiá (OU).
Ixobrychus minutus                11/06/2005
OBSERVADOR:  Xabier Prieto Espinheira.
Macho na Lagoa da Frouxeira, Valdoviño  (C).
Bubulcus ibis 13/02/2004
OBSERVADORES: Antonio Xende, Anxo Xende.
7 ex. cun grupo de vacas. Os veciños comentan que levan alí
algún tempo; tamén dín que o ano pasado tamén estiveron )
Despois da rotonda da Pereira, estrada Negreira a Baíñas. (C).
Bubulcus ibis 13/02/2004
OBSERVADORES: Antonio Xende, Anxo Xende.
1 exemplar na marisma de Baldaio. Carballo. (C).
Bubulcus ibis 19/02/2005
OBSERVADOR: C. R. Rañó, F. Docampo .
1 ex. preto de cabalos na Illa Canosa, Baixo Miño. (PO).

Bubulcus ibis 06/03/2005
OBSERVADOR: Agustín Alcalde e Alberto Vieiro.
1 exemplar en campos da Espiñeira, Terra Chá (LU).
Ciconia nigra 26/05/2005
OBSERVADOR:  Jose A. Prieto.
1 Exemplar en voo T.M DE ORTIGUEIRA.PK22 da estrada
AC101 as 12:30 do serán (C).

Ciconia ciconia                26/03/2005
OBSERVADOR: Francisco Docampo,  Pilar Fernández.
8 exemplares en Quiroga, dúas parellas en niño (Lu).
Plegadis falcinellus                  22/01/2005
OBSERVADOR: F. Docampo, C. R. Rañó, Pilar Fernández.
1 ex.alimentándose en compaña dunha Egretta garzetta na
Illa Canosa, Baixo Miño. (PO).
Plegadis falcinellus               13/02/2004
OBSERVADORES: Antonio Xende, Anxo Xende.
4 exemplares na marisma de Baldaio. Carballo. (C).
Plegadis falcinellus               15/03/2005
OBSERVADOR:  Marco Fachada (Rotas da Terra), Xosé
Ramón Reigada.
1 ex. nunha lagoa do río Támega, Vegia de Chaves
(PORTUGAL).

anuario de ornitoloxía é a publicación das observacións de aves
máis destacadas que se veñen producir cada ano sobre a

avifauna galega. A relación detallada a continuación corresponde co
ano no que se iniciou esta actividad, 2005

Os datos que se recollen
son aqueles que por diverso
interese, pagan a pena
destacalos e publicalos. Este
interese ven dado polos
seguintes criterios:
- Fenolóxicos: son aqueles datos que teñen
interese pola data de observación.
- Numéricos: observacións interesantes
segundo a concentración de indiviuos .
- Reproductivos: observación que fan
referencia a datos sobre modificación da
área de nidificación, cambios nesta , ou
datos relevantes sobre a bioloxía de cría.
- Morfolóxicos: observación de aves con
formas o coloraciones atípicas
- Biolóxicos: datos que aporten información
en xeral sobre a bioloxía das aves.
- Taxonómicos: datos que aporten novas
sobre subespecies, variedades ou razas
pouco coñecidas.

O

Plegadis falcinellus              06/03/2005
OBSERVADOR: Agustín Alcalde e Alberto Vieiro.
1 exemplar observado na lagoa de Cospeito (LU).
Plegadis falcinellus              23/11/2005
OBSERVADOR: Moisés Asensi Cabirta.
1 exemplar no Bao da Lanzada, O Grove (PO).
Platalea leucorodia               13/02/2004
OBSERVADORES: Antonio Xende, Anxo Xende.
1 exemplar na marisma de Baldaio. Carballo. (C).
Branta leucopsis                  23/01/2005
OBSERVADORES:A. Alcalde, A. Vieiro e Elena Carquijero.
Dous exemplares en Ponteceso. (C).
Branta bernicla 09/01/2005
OBSERVADOR: Martín Fernández, Xose Lois Rey .
1 exemplar na desembocadura do Umia (PO)
Branta bernicla 23/01/2005
OBSERVADOR: F. Docampo, A.R. Pomares, P. Fernández.
2 ex. subespecie bernicla na enseada de S.Simón, Vilaboa (PO).
Anas querquedula 06/03/2005
OBSERVADOR: Agustín Alcalde e Alberto Vieiro.
1 macho observado na lagoa de Cospeito (LU).
Aythya affinis 02/01/2005
OBSERVADORES: Pablo Gutiérrez, Antonio Gutiérrez,
Ignacio Allegue.
1 ex. 1W macho no Encoro das Forcadas. Valdoviño (C).
Milvus migrans 26/03/2005
OBSERVADOR: Francisco Docampo,  Pilar Fernández.
4 exemplares en Covas,Rubiá (OU).
Milvus migrans 15/05/2005
OBSERVADOR:  Francisco Docampo,   P. Fernández.
 4 exemplares en Covas, Rubiá (OU).
Gyps fulvus 08/07/2005
OBSERVADOR:  Xabier Prieto Espinheira.
5 individuos na Serra do Courel (LU)
Milvus migrans 26/03/2005
OBSERVADOR: Francisco Docampo,  Pilar Fernández.
6 exemplares en Quiroga (LU).
Circaetus gallicus 08/05/2005
OBSERVADOR:  Francisco Docampo,   Francisco Carballo,
A. Alcalde, A. Xende.
1 exemplar en Olives /A Estrada (PO).
Circus aeroginosus 10/04/2005
OBSERVADOR: Francisco Docampo,  A. Alcalde, C. R. Rañó,
A. Rodríguez Pomares.
2 exemplares no carrizal de Salcidos, (PO).
Circus cyaneus 08/05/2005
OBSERVADOR:  Francisco Docampo,   Francisco Carballo,
A. Alcalde, A. Xende.
1 exemplar fase oscura en Olives - Estrada (PO).
Circus cyaneus 14/05/2005
OBSERVADOR:  Francisco Docampo,   P. Fernández.
3 exemplares na Mezquita (OU).
Clamator glandarius                16/01/2005
OBSERVADOR: Roberto Figueiras, Alberto Vieiro, Agustín
Alcalde e Francisco Carballo.
1 exemplar na lagoa de Xuño(C)

Cuculus canorus 21/03/2005
OBSERVADOR:  Xosé Ramón Reigada
A primeira audición da tempada, Verín (OU)
Otus scops 05/04/2005
OBSERVADOR:  Xosé Ramón Reigada
1ª audición da tempada, Veigas do Támega, Verín (OU)
Asio otus 22/11/2005
OBSERVADOR:Francisco Carballo.
1 exemplar atopado morto no monte Testeiro,na Gudiña (OU)
Asio flammeus 08/01/2005
OBSERVADOR: Francisco Docampo, C. R. Rañó, Pilar
Fernández.
3 ex. voando na Illa Canosa, Baixo Miño. (PO).
Asio flammeus 06/03/2005
OBSERVADOR: Agustín Alcalde e Alberto Vieiro.
1 exemplar sobrevoando a lagoa de Cospeito (LU).
Apus apus 29/04/2005
OBSERVADOR: Agustín Alcalde Lorenzo.
Primeira observación da temporada en Santiago; 6 exemplares
en  Fontiñas(C).
Upupa epops 12/03/2005
OBSERVADOR: F. Docampo, C. R. Rañó, Pilar Fernández.
1º observación do ano, en Salcidos, Baixo Miño. (PO).
Jynx torquilla 11/04/2005
OBSERVADOR:  Xosé Ramón Reigada
1 ex. cantando dende a cima dun tellado dun edificio no centro
urbán de Verín (OU)
Hirundo rustica 12/03/2005
OBSERVADOR: F. Docampo, C. R. Rañó, Pilar Fernández.
1ª observación deste ano, en Salcidos, Baixo Miño. (PO).
Delichon urbica 06/04/2005
OBSERVADOR: Agustín Alcalde.
Primeiros exemplares da tempada en Santiago: puntuales na
sua chegada a Santiago na primeira semana de abril obsérvanse
dous exemplares en Fontiñas, Santiago (C).
Anthus campestris 14/05/2005
OBSERVADOR:  Francisco Docampo,   P. Fernández.
Varios exemplares na Mezquita (OU).
Anthus trivialis 08/05/2005
OBSERVADOR:  Francisco Docampo,   Francisco Carballo,
A. Alcalde, A. Xende.
Varias parellas e anélase un  macho. Olives /A Estrada (PO).
Motacilla flava 03/04/2005
OBSERVADOR: Agustín Alcalde, Francisco Carballo, Elena
Carquijero.
1ªobs.da tempada (dous machos ssp iberiae) en Louro  (C).
Motacilla flava iberiae 08/05/2005
OBSERVADOR:  Francisco Docampo,   Francisco Carballo,
A. Alcalde, A. Xende.
3 parellas en Olives - A Estrada (PO).
Luscinia megarhynchos 05/04/2005
OBSERVADOR:  Xosé Ramón Reigada
a primeira audición da tempada, 11 da noite, Veigas do Támega,
Verín (OU)

Luscinia megarhynchos 15/05/2005
OBSERVADOR: Francisco Docampo,   P. Fernández.
1 ex. Macho capturado para anelamento e numerosos
exemplares escoitados en Covas  (OU).
Luscinia svecica 14/05/2005
OBSERVADOR:  Francisco Docampo,   P. Fernández.
1 parella na Mezquita (OU).
Luscinia svecica 29/07/2005
OBSERVADOR:  Xabier Prieto Espinheira.
1 femia (e cicais un macho novo) en hábitat idóneo, a 1475 m,
na Serra Calva, (OU).
Phoenicuros phoenicuros 28/05/2005
OBSERVADOR: Xabier Prieto Espinheira.
Macho moi raro cantando: gorxa e peito negros e sen branco
na testa. Híbrido com P. Ochruros?  Serra da Lastra (OU).
Saxicola rubetra 29/07/2005
OBSERVADOR:  Xabier Prieto Espinheira.
Grupo familiar na mesma fronteira com Zamora, ao sur da
Lagoa da Serpe, a uns 1650 m de altitude, (OU).
Monticola saxatilis 08/05/2005
OBSERVADOR:  A. Rodriguez Pomares.
2 machos e 1 femia no Testeiro, Boborás (OU).
Monticola saxatilis 16/05/2005
OBSERVADOR:  Francisco Docampo,   P. Fernández.
2 machos en Vilar de Silva, Rubiá (OU).
Locustella luscinioides 10/04/2005
OBSERVADOR: F. Docampo,  A. Alcalde, A. R. Pomares.
1 exemplar cantando no carrizal de Salcidos,(PO).
Locustella luscinioides 11/04/2005
OBSERVADOR:  A. R. Pomares.
3 exemplares cantando no carrizal de Salcidos,(PO).
Locustella luscinioides 13/04/2005
OBSERVADOR: Francisco Docampo,  P. Fernández.
3 exemplares cantando e unha femia anelada no carrizal de
Salcidos,(PO).
Acrocephalus scirpaceus 10/04/2005
OBSERVADOR: F. Docampo,  A. Alcalde, C. R. Rañó, A. R.
Pomares.
4 exemplares cantando no carrizal de Salcidos, dous exemplares
capturados para anelamento(PO).
Acrocephalus arundinaceus 30/04/2005
OBSERVADOR: F. Docampo, C. R. Rañó, P. Fernández.
3 exemplares no carrizal de Salcidos, anélanse dous exemplares,
e un capturado con anela do ICONA (PO).
Sylvia conspicillata 28/05/2005
OBSERVADOR: Xabier Prieto Espinheira .
3 machos cantores mais unha parella na Serra da Lastra, a 700-
750 m. s.n.m.(OU).
Nome galego proposto: Papuxa tomiñeira.
Sylvia cantillans 15/05/2005
OBSERVADOR:  Francisco Docampo,   P. Fernández.
1 parella capturada para anelamento en Covas, Rubiá (OU).
Sylvia conspicillata                 30/07/2005
OBSERVADOR:  Xabier Prieto Espinheira.
1 macho nunha matogueira baixa a 1450 m de altura, na Serra
Calva (macizo de Trevinca) (OU)

Sylvia hortensis 28/05/2005
OBSERVADOR: Xabier Prieto Espinheira .
2-3 machos cantores. Serra da Lastra (OU).
Sylvia borin  15/05/2005
OBSERVADOR:  Francisco Docampo,   P. Fernández.
1 ex.  capturado para anelamento en Covas, Rubiá (OU).
Phylloscopus ibericus 26/03/2005
OBSERVADOR: Francisco Docampo,  Pilar Fernández.
2 exemplares en Covas,Rubiá (OU), un deles capturado para
anelamento.
Phylloscopus ibericus 15/05/2005
OBSERVADOR:  Francisco Docampo,   P. Fernández.
1 ex. Macho recapturado de hai dous meses para anelamento
en Covas, Rubiá (OU).
Phylloscopus inornatus 15/10/05
OBSERVADOR:F. Docampo, A.Alcalde, A.R. Pomares.
1 exemplar anelado en Salcidos, A Guarda (PO)
Regulus regulus 17/07/2005
OBSERVADOR:  Xabier Prieto Espinheira.
Varios individuos no piñeiral do alto do Couto (porto de
Visuña), Serra do Courel (LU).
Regulus regulus 01/07/2005
OBSERVADOR:  Xabier Prieto Espinheira.
Adulto cebando pólo volantón. Fraga rio Ortigal, Ancares
(LU).
Muscicapa striata 15/05/2005
OBSERVADOR:  Francisco Docampo,   P. Fernández.
1 ex. Macho capturado para anelamento en Covas, Rubiá (OU)
Estrilda astrild 10/04/2005
OBSERVADOR: Francisco Docampo,  A. Alcalde, C. R. Rañó,
A. R. Pomares.
1  femia  no carrizal de Salcidos,  capturado para anelar (PO).
Carduelis spinus 22/10/2005
OBSERVADOR: Agustín Alcalde.
Bando de uns 30 exemplares comendo en bidueiros en
Fontiñas, Santiago
Loxia curvirostra 29/01/2005
OBSERVADOR: F. Docampo, P. Fernández .
Alomenos 5 parellas e dous grupos de 5 e 7 exemplares no
piñeiral de Pinus sylvestris do Alto da Fontefría (PO).
Emberiza citrinella                 29/07/2005
OBSERVADOR:  Xabier Prieto.
Parella perto da Lagoa de Ocelo, a 1550 m. na Serra Calva
(OU)
Emberiza hortulana 29/07/2005
OBSERVADOR:  Xabier Prieto Espinheira.
1 macho perto da Lagoa da Serpe, na mesma serra, (OU).
Emberiza hortulana                28/05/2005
OBSERVADOR: Xabier Prieto Espinheira .
4-5 territorios(parella construindo niño) na S. da Lastra (OU).
Miliaria calandra 16/05/2005
OBSERVADOR:  Francisco Docampo,   P. Fernández.
1 parella perto de Vilar de Silva, Rubiá (Ou).

Texto: Francisco Docampo Barrueco
Sección de Ornitoloxía

ANUARIO ORNITOLÓXICO 2005

Na bibliografía existe unha única cita de
Campalita maderae indagator para a Provincia da
Coruña, en Santiago (IGLESIAS, 1928) no que
se cita a especie como “poco abundante”. A
presente cita aporta unha nova localidade para este
carábido, cubrindo ademais unha nova cuadrícula
para este coleóptero distribuido nas provincias de
Ourense (1 cita) e Lugo (3 citas), parece estar
distribuído na totalidade da Península Ibérica,
Mallorca e Menorca (SERRANO, 2003).
       A captura realizouse de forma fortuíta o día
11-8-2006 mentres o carábido cruzaba unha
estrada en San Antonio da Cabana, A Graña
(Ferrol) UTM 29TNJ61. A zona na que se realizou
a captura, encóntrase a 8 metros sobre o nivel do
mar, arredor da estrada hai hortas limítrofes co
Río de San Antonio, sobre o que se alza un monte
que ten coma especie predominante Eucaliptus
globulus. Isto non parece afectar a este carabido
que tamén aparece nas cidades, caso da cita de
Monforte (Lugo), casual e no casco urbano
(VALCARCEL et al. 1997).

Bibliografía
- CAMPOS GÓMEZ, A.M & NOVOA DOCET,
F. 2006 Los Carabidae (Orden Coleoptera) de

OS NOSOS INSECTOS: Campalita maderae (F.,  1775)

Nova cita de Campalita maderae indagator (Fabricius, 1787) para
A Coruña (Galicia)

Andrés Leal Viñas
R./Pardiñas Nº25 4º
15401  Ferrol (A Coruña)

MG NG PG

Orde: Lepidoptera Cobertura 1,6 %

Tribu: Carabini Datos non repetidos 6

Especie: Campalita maderae indagator (Fabricius, 1787)

Galicia (N.O.) de España: Catálogo, Distribución
y Ecología. Monografías de Nova Acta Científica
Compostelana, Serie Bioloxía. Santiago de
Compostela 358 pp.
- FERNANDO PRIETO PILOÑA & JAVIER P.
VALCÁRCEL 1996 Catálogo bibliográfico de los
caraboidea (Coleoptera) de Galicia (N.O  de la
Península Ibérica) Suplemento Boletín S.E.A. nº
1, 18 pp.
-IGLESIAS, LUIS 1928 Notas Entomolóxicas,
Insectos de Galicia, Revista Nós Nº53
- SERRANO, J. 2003 Cátalogo de los Carabidae
(Coleoptera) de la Península Ibérica. Monografias
SEA, 9. Zaragoza 130p.
- VALCARCEL, J.P., PILOÑA, F.P., MEJUTO,
C, &  DEVESA, S. 1997  Aportaciones al
inventario de los Caraboidea de Galicia (NO de
la Península Ibérica). Familias Carabidae,
Nebriidae, Notiophilidae, Omophronidae,
Elaphridae y Loroceridae Boletín de la SEA,
17:15-26

PROMOCIÓN DA BICICLETA
O pasado 12 de novembro comezou unha

campaña, a nivel de Estado, para promocionar o
uso da bicicleta como medio de transporte urbano.

Un dos eixos da campaña é a reducción das
emisións de CO2.
25 Outubro, 2006 OCEANA

TRANSXÉNICOS
A  Sociedade Galega de Historia Natural

adheriuse formalmente á “Declaración de
organizacións e
persoalidades da
sociedad civil sobre as
aplicacións da
biotecnoloxía na
modificación de plantas,
ante a ameaza que
representan para a
agricultura e a
s u s t e n t a b i l i d a d e ,
democracia, precaución
e medio ambiente”.
promovida por
GREENPEACE

NOVAS

CENSOS DE AVES INVERNANTES
O vinceiro mes de xaneiro,

a SGHN, inintirrumpidamente
dende 1973, vai realizar os
censos de aves invernantes. Se
estan interesado CONTACTA
COA TÚA DELEGACIÓN,
teñas ou non experiencia previa,
hai labores nas que podes apoiar
e participar neste importante
traballo.
ANÍMATE A PARTICIPARR E S T A U R A R

ESCOMBREIRAS
Un equipo de

investigadores da
Universidade de Santiago de Compostela, mantén
unha liña de investigación para tratar de producir
compost a partires dos restos que xera a industria
vitivincola e aplicar este esterco á restauración das
escombreras das explotaciones de pizarra.

A coordinadora deste proxecto é a profesora
María Teresa Barral, quen indicou que os residuos
da industria vitivinícola, unha vez transformados
en compost, convírtense en materia orgánica
estabilizada e unha vez mixtura co solo,
modificaría as súas propiedades e fariao máis
productivo.
http://www.lavozdegalicia.es/dinero/2007/
10/02/00031191333996919456.htm

A USC lidera un proxecto que analiza a
conservación dos ecosistemas

A facultade de Bioloxía da Universidade de
Santiago de Compostela (USC) dispón dun Banco
de Especimes Ambientais de Galicia que mide o
estado de conservación dos ecosistemas e permite
avaliar o risco que conleva para o home a
liberación de sustancias químicas.

Este Banco creouse en 1999, e é único en
España e dipoñen dun sistema similar poucos
paises do mundo.

O Banco, con máis de 6.000 mostras, «é un
arquivo histórico das
mostras recolectadas
periódicamente, básico
para determinar as
tendencias dos
d i f e r e n t e s
c o n t a m i n a n t e s » ,
segundo indicou o
coordinador da
iniciativa, o catedrático
Alejo Carballeira
Ocaña.

O Banco está
formado por tres redes
que se centran no
estudio da calidade do
aire, con doscentos
puntos de control en
toda a Comunidad
Autónoma, na calidade
dos ríos, con 75 puntos

de vixiancia, e unha terceira que controla 45 zo-
nas mariñas.

Os Bancos de Especimes Ambientais tamén
nacen coa idea de preservar as mostras para o seu
emprego futuro. Son «un arquivo histórico das
mostras recolectadas periódicamente, básico para
determinar as tendencias temporais dos distintos
contaminantes».

Outro dos obxetivos fundamentais deste
tipo de rexistros, é que permiten avaliar os riscos
potenciais para o home, polo control dos
contaminantes existentes en especies que son de
consumo habitual.
http://www.lavozdegalicia.es/santiago/
2007/10/30/0003_6272639.htm



BRAÑA Boletín científico da Sociedade Galega de Historia Natural
Ref.01.001 Ano 1977.Nº1-2 208 pp. 24x17 cm ESGOTADO
Ref.01.002 Ano 1978.Nº1 132 pp. 24x16 cm 3,00 EURO
Ref.01.003 Ano 1978.Nº2 140 pp. 24x16 cm 3,00 EURO
Ref.01.003 Ano 1979.Nº1 124 pp. 22x16 cm 3,00 EURO
Ref.01.005 Ano 1979.Nº2 134 pp. 22x16 cm 3,00 EURO
Ref.01.006 Ano 1980.Nº1-2                216 pp. 21x15 cm 3,00 EURO
Ref.01.007 Ano 1985.Nº1-2 (Actas 1ª Xornadas Ibéricas sobre Mamíferos Mariños) 136 pp. 24x17 cm 3,00 EURO
Ref.01.008 Ano 1989 (Actas 1º Congreso de Macromicoloxía Galaico-Lusa) 200 pp. 22x15 cm 6,00 EURO
Ref.01.009 Ano 1994.Nº1 101 pp. 21x15 cm 9,00 EURO Socios 6,00 E
Ref.01.010 Ano 1996.Nº1 99 pp. 21x15 cm 9,00 EURO Socios 6,00 E
Ref.01.011 Ano 2000.Nº1 82 pp. 30x21 cm 9,00 EURO Socios 6,00 E
(Invernada de aves acuáticas en Galicia durante o quinquenio 1996-2000. Censos da S.G.H.N. e análise dos resultados)

VOCEIROS DE DIVULGACION
Ref.02.001 “O Asunto Nuclear”(1978) González Gurriarán 20 pp. 24x17 cm ESGOTADO
Ref.02.002 “As baleas cara á extinción”(1980).Piñeiro,Penas & Durán44 pp. 24x17 cm ESGOTADO
Ref.02.003 “Os incendios nos montes”(1983) Cortizo Amaro 39 pp. 24x17 cm ESGOTADO
Ref.02.004 “O Lobo” (1985) Penas Patiño, X.M. 40 pp. 22x16 cm ESGOTADO
Ref.02.005 “Os Macizos montañosos Ourensáns” (1985) Rguez Gracia80 pp. 20x15 cm ESGOTADO
Ref.02.006 “Avance Programa Esenga 1985-88” (1992) 30 pp. 21x15 cm 2,50 EURO Socios 1,50 EURO
Ref.02.007 “Incendios forestais 1990” 34 pp. 30x21 cm 5,00 EURO Socios 4,00 EURO
Ref.02.008 “Consideracións e propostas para a reestructuración medioambiental do Complexo Intermareal Umia-Ogrove
e Istmo da Lanzada (Pontevedra) (1994) Rey Muñiz, X.L. 80 pp. 30x21 cm 5,00 EURO Socios 4,00 EURO
Ref.02.009 “Avance do Atlas de Anfibios e Réptiles de Galicia”(2006)28 pp. 30x21 cm 2,50 EURO Socios 1,50 EURO

ROUTEIROS NATURAIS
Ref.03.001 “A Frouxeira” 1ª Edición (1977) 20 pp. 24x17 cm 1,00 EURO
Ref.03.002 “10 sitios de interés natural do Ferrol” (1984) 24 pp. 22x16 cm ESGOTADO
Ref.03.003 “A Frouxeira” 2ª Edición (1985) 30 pp. 21x9  cm 2,50 EURO
Ref.03.004 “Corrubedo” (1987) 45 pp. 22x15 cm ESGOTADO
Ref.03.005 “Doniños” (1990) 32 pp. 21x15 cm 4,00 EURO
Ref.03.006 “Rutas de Senderismo-Ribera Sagrada” 14 pp. 21x17 cm ESGOTADO
Ref.03.007 “Monte de San Xurxo-Ferrol” (2001) 34 pp. 21x10 cm ESGOTADO

MICOLOXIA
Ref.04.001 “Introducción a la Micología”(1986) 1ª Edición 10 pp. 21x16 cm ESGOTADO
Ref.04.002 “Introducción á Micoloxía”(1987) 2ª Edición 26 pp. 21x16 cm 1,00 EURO
Ref.04.003 “Introducción á Micoloxía II”(1988) 20 pp. 21x16 cm ESGOTADO
Ref.04.004 “Hª da Macromicoloxía de Galicia”(1986)1ª Edición 48 pp. 22x16 cm ESGOTADO
Ref.04.005 “Hª da Macromicoloxía de Galicia”(1987)2ª Edición 48 pp. 21x15 cm ESGOTADO
Ref.04.006 “Apéndice 1º:Hª da Macromicoloxía”(1988) 17 pp. 22x16 cm ESGOTADO

OUTROS
Ref.06.001 Video Arao Ibérico (Campaña de protección)Dispoñible en Galego/castelán. 13,00  EURO
Ref.06.002 “Manual de Ornitoloxía”  (editado pola Deputación de Pontevedra) ESGOTADO
Ref.06.003 Video Sobrado dos Monxes ESGOTADO
Ref.06.004 Video Mamíferos Mariños ESGOTADO
Ref.06.005 Cartel “macho Saxicola torquata” 54x44 cm 3,00 EURO
Ref.06.007 Ano 1991 Programa arao 78 pp. 21x15 cm ESGOTADO
Ref.06.008 Ano 1995 Atlas de Vertebrados de Galicia 2 Tomos 642 pp. 24x17 cm 24,00 EURO socios18,00EURO
Ref.06.009 Ano 2003 Actas V Congreso Galego de Ornitoloxía 182 pp. 24x17 cm 18,00 EURO socios 9,00 EURO
Ref.06.010 Ano 2007 As Brañas de Sada: Un humidal a Protexer. DVD 5,00 EURO
PASPALLÁS (números 1, 2, 3 esgotados)  nº 4 ó 30: 1,50 EURO exemplar;  nº 31 ó 43: 2,00 EURO por exemplar

PUBLICACIÓNS DA SGHN



¡FAITE SOCIO! ¡Apoia a labor da SGHN en defensa da Natureza Galega!
Cubre e envía unha fotocopia desta ficha ó apdo. nº 330, C.P. 15780 de Santiago de Compostela.
Se domicilias o pago dos recibos, entrega unha copia no teu Banco / Caixa de Aforros.

Apelidos: Nome:
DNI: Data de nacemento*:
No caso de socios familiares indicar o nome da segunda persoa.
Apelidos: Nome:
DNI: Data de nacemento:
Enderezo:
Localidade: Código Postal: Provincia:
Correo electrónico: Teléfono:
Área/s de interese:� Anelamento de Aves � Astronomía e Contaminación Lumínica � Entomoloxía
� Herpetoloxía � Museo da Natureza � Vertebrados Mariños � Ornitoloxía
� Outras: __________________________
Categoría de Socio (riscar no � : ⌧)
� Xuvenil (ata 18 anos) 13,50 EURO ano � Estudiante (ata 25 anos) 20,25 EURO ano
� Numerario 27,00 EURO ano � Familiar** (dúas persoas no mesmo domicilio) 40,50 EURO ano
� Protector (aboar dunha soa vez o equivalente a 50 cotas de numerario)       1.350,00 EURO

PAGO DAS COTAS:
- A mellor opción é que indiques ó teu Banco/Caixa que realice un ingreso automático na nosa conta na
data do 1º trimestre anual que queiras (solicítanos o nº de conta), xa que así aforramos os costes de
emisión de recibo, que pode chegar a ser o 5% da cota. (lémbrate de informarnos desta opción e a data
elixida).
- A segunda opción é a domiciliación bancaria, para elo cumprimenta os datos que se piden a continuación.
- Son posibles outras opcións como o Xiro Postal ou a entrega en man, pero as desaconsellamos.

Sr. Director do Banco/Caixa:
Sucursal nº en (localidade)
Prégolle que admita os recibos que no sucesivo lle remita ó meu nome a Sociedade Galega de Historia Natural
e os cargue a miña conta nº  __ __ __ __   __ __ __ __    __ __   __ __ __ __ __ __ __ __ __ __***
Atentamente.
Sinatura Data:

A S.G.H.N. usará estes datos exclusivamente para os propios fins organizativos e cumprindo a Lei Orgánica
15/1999 de 13 de nadal, de Protección de Datos de Carácter Persoal. Estes datos non serán transmitidos a
terceiros salvo nos casos imprescindibles por obriga legal ou funcionamento interno. Dacordo coa Lei, poderá
exercer dos dereitos de acceso, cancelación, rectificación e oposición, mediante escrito á S.G.H.N.
* Imprescindible indicar a data de nacemento ó estar limitadas algunhas categorías de socios pola idade.
** Indicar o nome, idade e DNI das dúas persoas
*** Por favor, indicar os vinte díxitos do código da conta.

Boletín divulgativo da Sociedade Galega de Historia Natural
Apdo. nº 330

  15780 SANTIAGO DE COMPOSTELA
www.sghn.org      e-mail: sghn@sghn.org

“Non hai probas que uns criterios ecolóxicos esixentes ou
relativamente esixentes, repercutiran desfavorablemente sobre a
competitividade das empresas, industrias ou economías”

Economic Instruments for Pollution Control and Natural Resource Management in
OECD (OCDE) Environment Directorate, París, 1999


